
DZIMBUDZISO NA DZIPHINDULO

KHAVHAHEVHERU TSHIPIḒA II

 Ndi khou ṱoḓa u thoma nga u livhuwa muṅwe na muṅwe
wa vhoinwi a na mulaedza wa u “rabelela mufumakadzi.”

O vha a tshi khou lwala nga maanḓa, u lwala nga maanḓa. Ro
vha ri sa ḓivhi uri ho vha hu mini, nahone a ri ḓivhi uri ho itea
mini, hu tou vha u ṱanza ngamaanḓa nahone o vha o dzidzivhala,
na mufhiso wa ḓana na ṱhanu, ra tea u tou dzula ro mu putela
nga nguvho dza aisi. Ngauralo…fhedzi o fhola zwino. Mufhiso
wo ṱuwa woṱhe, o fhola. Ngauralo u pfa o fhelelwa nga nungo,
o lozwa u yela kha phaundu dza fumi, ndi a kholwa. Ho ngo
ralo…Madekwana a ṋamusi o ḽa lwa u thoma u bva Swondaha.
Huno o vha a tshi khou lwala nga maanḓa, huno ri fulufhela
Murena khae, nahone O mu fhirisa khazwo. Zwino ri khou ṱoḓa
u ni vhudza uri ni ise phanḓa na u rabela uri a wane nungo dzawe
murahu.
304 Huno zwino, ano mafhelo a vhege i ḓaho, Murena a tshi funa,
ndi khou tea u ya Miami. Khonani yanga ya kale, Mukomana
Bosworth, u khou ya Hayani, nahone u tsini na miṅwaha ya
ḓana zwino. Huno a mmbidza, a ri, “Mukomana Branham, iḓa
u mmbone nga u ṱavhanya, ndi khou ṱoḓa u u vhudza zwiṅwe
zwithu phanḓa ha musi ndi tshi ṱuwa.” Huno a…Zwo luga,
ndi elekanya uri u khou ṱoḓa u nthabelela, nahone a tou vheya
zwanḓa zwawe kha nṋe phanḓa hamusi a tshi ṱuwa, ni a ḓivha.
305 Huno ndi—ndi fulufhela uri ndi nga kona u fhedza maḓuvha
anga na mvumbo i ngaho ya F.F. Bosworth. Kha vhanna vhoṱhe
vhane nda vha ḓivha shangoni, muthumuṅwe namuṅwe ane ndo
no ṱangana nae shango, a thi athu u ṱangana na muthu ane ndo
tama u fana nae, vhunga F.F. Bosworth; sa—sa mushumeli, zwine
nda khou amba. A thi athu u pfa muthu na muthihi, u mona
na shango nga vhuphara, hoṱhe-hoṱhe, ane o no amba tshiṅwe
tshithu nga ha F.F. Bosworth fhedzi zwine zwa vha zwoṱhe
kokotolo “Mukriste,” na zwoṱhe “murathuwa vhukuma.”
306 “U ṱuwa zwi ri siela vhukandoṋayo kha muṱavha wa
tshifhinga.” Ndi murathu wa vhuḓi, nahone o no aluwa nga
maanḓa zwino, u tsini na ḓana. Ngauralo u—u khou ya Hayani,
ndi zwenezwo, nahone o mmbudza. O zwi ḓivha uri u khou ṱuwa,
nahone o vha o tou lindela. O ri tshifhinga tsha khwiṋe tsha
vhutshilo hawe ndi zwino musi o lindela, fhedzi a amba uri u
ya zwi ḓivha uri u khou ṱuwa.
307 Nda ri, “Ndi khou tea u ya Michigan ino vhege, Mukomana
Bosworth.”

308 Huno a ri, “Zwo luga, u so ngo zwi lapfisa, Mukomana
Branham, ndi nga si tsha fhedza tshifhinga tshilapfu. Ndi khou
neta tshifhinga tshoṱhe.”
309 Ngauralo o vha khonani khulu kha nṋe, lwa u sa tsela
fhasi. Zwino, arali ndi tshi tea u fhufhela fhasi, ndo vha—ndo
vha ndi tshi ḓo fhufhela murahu khaṅwe nda vhuya murahu u
tou itela madekwana a Swondaha; arali zwi so ngo ralo, zwo
luga, zwenezwo ndi ḓo tea u tou reila, huno zwi nga ndzhiela
tshifhinga tshilapfu.
310 Huno rabelelani Mukomana Bosworth. Itanu rabela uri
Mudzimu…huno musi A tshi dzhia khotsi wa kale, uri A tou
rumela gariki ya mulilo huno i mu takule, ni a vhona. Ndi a mu
funa, o nga khotsi kha nṋe.
311 Muṅwe mukalaha…ene na Mukomana Seward. Ndi—ndi
nga ndi takalela vhathu vhahulwane, ndi—ndi a vha funa. Huno
Mukomana Seward wa mukalaha, o ya u eḓela nga u ralo, nae-
vho. Zwo tou ralo, Mukomana Seward o vha a so ngo kalaha nga
maanḓa, a thi elekanyi, saMukomana Bosworth.
312 Huno ni rabelele Mukomana Bosworth. Zwithu zwoṱhe a si
maluvha u mona na afho fhethu, fhedzi ndi—ndi…U khou ṱoḓa
thabelo dzaṋu, fhedzi hu si kha zwinzhi fhedzi kha wawe…uri
Mudzimu amu tendele a ṱuwe nga mulalo.
313 Zwino…Huno ri khou ṱoḓa u limuwa, nazwo-vho, uri
matshelo,Murena a tshi funa, ri vhulungamuṅwewa dzikhonani
dzashu u bva kha hetshi tshivhidzo, Mukomana Sol Coates. O ḓa
fhano lunzhi, o shuma posoni lwa miṅwaha. Huno o lovhela ngei
Sibadela tsha Veterans vhuṅwe vhusiku. Mukomana Cox na nṋe
ro ya u mu vhona, huno o vha a na…a tshi leluwa. Huno o ṱuwa
zwino, Mukriste. Huno ri khou tea u mu vhulunga u bva Haya
ha Mbulungano ya Coots masiari a matshelo nga iri ya u thoma
nṱha ha tshithoma, Mukomana Neville na nṋe. Vhuraru ha vha
ha Neville vhu ḓo vha vhu tshi khou imba; nahone ri ḓo vha ri
tshi khou khethekanya dzitshumelo, Mukomana Neville na nṋe.
Izwo ndi, a thi ḓivhi uri ndi lini he ra ita nzudzanyo uri mini, na
malugana na Meda. Huno-ha, zwenezwo, mbulungo yawe i ḓo
vha ya masiari a matshelo nga iri ya u thoma nṱha ha tshithoma,
Haya ha Mbulungano ya Coots.
314 Huno-ha, nga iri ya vhuvhili nṱha ha tshithoma, Ḽavhuṱanu,
Vho. Wheeler. Ri mu vhidza PodWheeler; u tou vha, ndo hangwa
zwavhukuma uri ḽawe ḽa vhukuma ndi…Huno, ni a ḓivha, ndo—
ndo tou ḽi vhona kha bammbiri nahone ndi si ḓivhe uri ndi nnyi,
u swika ndi tshi zwi wanulusa. O vha a mudzulatsini washu
lwa miṅwaha, huno—huno u kha ḓi bva u lovha. O vha a fhano
phanḓa ha tshivhidzo, vhuṅwe vhusiku, nahone ndo vha ndi tshi
khou lingedza u mu ḓisa tshivhidzoni. Vhuṅwe vhusiku, u yela
kha vhege tharu dzo fhiraho, a ima henefho, huno nda lingedza u
mu fhembeledza uri a ḓe tshivhidzoni. Ngauri, thi elekanyi uri o

vha a tshi ya tshivhidzoni kana uri o vha a na phurofesheni iṅwe-
vho, fhedzi u na mutukana ane a vha mureri wa Baphuthisi.
Fhedzi u ya nga hune nda ḓivha o vha a si na phurofesheni,
huno zwino o ṱuwa o ya u ṱangana na Mudzimu. Ngauralo izwo
zwi ḓo itea nga masiari a Ḽavhuṱanu nga iri ya vhuvhili nṱha
ha tshithoma ngei Haya ha Mbulungano ya Coots. Huno hafhu,
Mukomana Neville na avho vha ḓo vha vha tshi khou imba,
nahone kha iyo mbulungo henefho.

315 Huno zwo ralo, arali muṅwe wa vhoinwi a tshi khou ṱoḓa
u dzhenelela dzitshumelo, dzi ḓo vha hone matshelo nga iri ya
vhuvhili, kana, matshelo nga iri ya u thoma. Ndi elekanya uri
izwo ndi zwone. A zwo ngo ralo, murathu? Huno mbili, iḽa iṅwe.
Ndi zwone?Mbili, ngei Haya haMbulungano ya Coots.

316 Huno zwino, matsheloni a Swondaha…Mugivhela hu ḓo
vha na khasho. Huno Mukomana Neville u ḓo ni ḓivhisa zwone,
zwenezwo, hu tou vha…arali ri tshi nga vha na tshumelo ya
phodzo u itela madekwana a Swondaha, kana tshifhinga tshine
ra ḓo vhuya ngatsho arali nda fhufha nda ya—nda ya Florida u
vhona Mukomana Bosworth. A thi ḓivhi uri ndi ḓo mu shavha
hani, u tou vha khonani yanga i funeaho ya kale. Nahone zwi nga
tou vha zwifhinga zwashu zwa u fhedza ri tshi khou ṱangana,
arali, Murena a zwi tendela, kha ḽifhasi. Huno o…A thi ḓivhi
arali ndi tshi nga mu shavha kana hai; huno a thi khou ṱoḓa u
mu shavha, fhedzi, ni a ḓivha uri zwo ima nga nḓila-ḓe, ni na
zwiṅwe zwithu zwine na tea u ita.

317 Zwino hu na tshithu tshithihi tshine nda khou tama u tshi
amba hafha musi hu si na vhanzhi, na vhathu vha re dzikhonani
dzanga.

318 Ndo takala u vhona Khaladzi Smith hafho. Lu tou vha lwa
u thoma ndi tshi khou mu vhona nga murahu ha tshifhinga
tshilapfu. Hu ita hani Khaladzi Smith? Ṅwaha, nṋe-nṋe, ndi
a tenda uri ndo fhedza u ni vhona…[Khaladzi Smith u ya
amba—Mudz.] Ngei Benton Harbor, ndi fulufhela u ya henefho
tshiṅwe tshifhinga. Zwo luga. Ndi a tenda uri lwa u fhedza
ndi tshi u vhona, ho vha hu kha tshumelo ya mbulungo ngei
Louisville. Huno ndi a elelwa Khaladzi Smith zwa vhuḓi nga
maanḓa. Uri ro vha ri…Ndo vha ndi tshi ḓa nda mu dzhia nga
ṱiraka musi ri tshi kha ḓi tsela fhasi tshivhidzoni. Malasha a kale
o ṋembelela murahu hayo nahone tsimbi dzi tshi nembelela nṱha
na fhasi, nahone hu tshi rothola; huno nṋe, muṅwe mulenzhe wo
kanda nnḓa. Oo, nṋe-nṋe. Maḓi manzhi o no ela na mulambo u
bva izwo, Khaladzi Smith. Ee, muṋewanga. Zwo luga, ri livhuwa
Murena nga idzo nyelelwo dza vhuḓi, nahone ri kha ḓiMu funa.

319 Tshiṅwe tshithu, vhaṅwe vha nga ḓivhudzisa, vhuṅwe
vhusiku…Ndo vha ndi tshi khou amba na Mukomana Fleeman
nnḓa hafha tshiṱaraṱani. Huno zwiṅwe zwifhinga muṅwe muthu

a ri, “Musi tshumelo i tshi tou fhela, ndi tshini tshine tsha ita uri
Mukomana Branham a sokou bva a ṱuwa?”
320 Khezwi hafha, mufumakadzi wanga u eṱhe. Ni a vhona?
Huno arali nda thoma u amba, ndi ḓo amba hafu ya vhusiku
hoṱhe, nahone khoyo hafho, u vha o dzula nṱha hafho a eṱhe
tshifhinga tshinzhi. Huno ndi ngazwo ndi tshi ṱavhanya nda
ṱuwa, uri ndi humele murahu khae, ni a vhona, u itela tshifhinga
tshamadekwana; ngauri nda thoma u amba, ndi amba tshifhinga
tshilapfu. Ndi ḓo amba na hoyu hafu ya awara. A thi koni u fhira
nahone nda ri, “Hu ita hani madekwana a ṋamusi? Hu ita hani?
Hu ita hani?” A thi iti izwo. Ndi tou ima nahone nda thoma u
amba; huno muṅwe muthu a thoma u amba nga tshiṅwe tshithu,
huno ndi dzhena kha zwenezwo lwa awara. Ni a vhona?Huno ndi
ngazwo, u dzula afho nṱha nahone a lindela na zwiṅwe. Huno ndi
ngazwo zwo ralo. A thi ṱoḓi ni tshi elekanya uri ndi ngauri a thi
ṱoḓi u ṱangana na dzikhonani dzanga huno nda khaḓa zwanḓa
zwavho, huno nda bvisela khagala vhuḽedzani hashu na zwiṅwe
zwinzhi, fhedzi ndi mafhungo a holwo lushaka.
321 Ngauralo, zwino, muṅwe na muṅwe kha vhe a kha thabelo u
itela vhalwadze na vho ṱhupheyaho.
322 Huno Vhomme. Harvey vha khakhathini yoṱhe, vha khou
fhola. Ee, muṋe wanga. Huno a thi vhoni…ndi…Zwino hu
nga vha hu na o raloho, u ya nga hune nda ḓivha, muṅwe
muthu, dokotela hafha. Huno arali ndi tshi khou khakha ndi
kha ino puḽatifomo, Mudzimu nkhangwele. Fhedzi ndi tenda uri
Mudzimu u ḓo ita uri ayo madokotela a vhe na vhuḓifhinduleli
kha zwe vha ita kha uyomusadzi. Ndi—ndi tenda khamuaro, ndi
a tenda kha mishonga. Ngangoho, ndi a zwi tenda. Ndi elekanya
uri Mudzimu o vha rumela fhano uri vha ri thuse, vhunga O
rumela vhalugisi u itela mimoḓoro na zwiṅwe. Fhedzi musadzi
uyo muṱuku, dokotela ḽo mu ladza murahu, nahone ḽa ri, “O ḓala
pfuko, a hu na zwine zwi nga itwa.” Mme muṱuku wa tshigwada
tsha vhana.
323 Ndo tsela fhasi khae, huno nda lingedza umu ṱalutshedza uri
nga thabelo…Huno—huno u kha ḓi tou vha musadzi muswa, u
yela kha ya fumbili-ṱhanu. Na uri Mudzimu o fhodza hani lushie
lwawe luṱuku, lu vhidzwa “lushie lwa maḓembe” ngei sibadela
tsha vhana zwino, lwa u zwimba vhuluvhi. Huno kha iyo nyimele
i ofhisaho ye—ye uyo muṱuku o vha a khayo, huno Murena o lu
fhodza henefho. Vha ralo, madokotela, a vho ngo kona u zwi
pfesesa. Nda tsela fhasi kha Vhomme. Harvey, nahone nda ri,
“Zwino, Vhomme. Harvey, madokotela o u litsha?”
324 “Ee, muṋe wanga. Ndi…”
325 Huno mukalaha wawe a ri, “Ee, a hu na tshine tshi nga itwa,
o ḓala lwo fhelelaho nga pfuko.”
326 Nda ri, “Zwo luga, zwino zwine ra khou ṱoḓa u ita, ndi u
tenda Mudzimu, uri Mudzimu u ḓo—u ḓo fhodza ene…u ḓo u

fhodza.”Huno nda ri, “Zwi itea hani, zwi nga itea pfuko i sa ṱuwe
nga u ṱavhanya; fhedzi arali ra rabela, zwenezwo vhutshilo ha
pfuko vhu ya ṱuwa. Zwi nga itea wa lwala zwiṱukunyana, huno—
huno” nda ri “zwi nga itea wa vhofholowa nga u ṱavhanya.”
Huno nda ri, “Zwenezwo nga murahu ha maḓuvha a si gathi zwi
nga itea wa ṋaṋa u lwala na u fhirisa.” Fhedzi nda ri, “U tea u
sumba lutendo lwau u tshilwa na pfuko.” Nda ri, “Arali pfuko
ya tshila, u ḓo fa. Arali pfuko ya fa, u ḓo tshila.” Huno nda ri,
“Zwino ndi ḓo rabela.”
327 Huno ra rabela, huno nga vhuṱanzi vhuṅwe na vhuṅwe he
nda vhu vhona, Mudzimu a kwama muvhili wa uyo musadzi.
Huno nga u tou ṱavhanya a vha khwiṋe, a ya u vhona mme anga,
a dalela vhadzulatsini u mona, (musi a kha iyo nyimele) a sa
pfi vhuṱungu. Huno ho no fhela maḓuvha mararu o thoma u
lwala hafhu.
328 Huno a ḓa kha u wanulusa uri ḓorobo yo ri i ḓo “badela
tshelede ya dokotela, arali madokotela a itamuaro khayo.”
329 Huno zwino arali ndi khou khakha, Mudzimu nkhangwele.
Fhedzi vha dzhia hoyo mme muswa, vha ita “nungu” ngae. Vha
mu isa nnḓa henefho, huno vha bvisa na mala thumbuni yawe,
na zwiṅwe zwoṱhe. Vha bvisa hoṱhe kha dundelo na kha nyito
ya ḽila, huno vha zwi bvisela matungo. Huno a eḓela ṱafulani
ya muaro lwa awara dza ṱahe na zwiṅwe zwithu. Muongi a ri,
“Zwo vha zwi tshi vhonala sa fhethu ha u vhulaela, he vha
bvisa zwithu zwawe zwa ngomu vha zwi posa fhethu hoṱhe-
hoṱhe, nahone vha dzhenisa tshifaragumba tsha puḽasiṱiki na
phaiphi dza puḽasitiki.” Izwo zwi khagala, fhedzi ndi ngoho.
Huno mala a puḽasitiki na zwithu zwi ngaho izwo, huno vha sia
uyo musadzi o eḓela henefho kha iyo nyimele, mme muṱuku. Ndi
ri, nga nḓila yanga ya u zwi elekanya, madokotela a na mulandu
wa u vhulaya.
330 O vha vhudza, a ri, “Mukomana Branham o nthabelela.” A ri,
“Ri khou ya u tenda uri pfuko yashu i…uri pfuko iyo yo fa.”
331 A ri, “Ndi na mafhungo a vhoinwi, ‘Pfuko yaṋu i khou
tshila.’”
332 O kona u zwi amba hani? Zwo vha zwi nga ngomu, X rei a
i koni u zwi amba. Pfuko ndi…A ni koni u amba pfuko nga X
rei, ndi ṋama yone iṋe, ni nga si i vhone. Hu tou vha na tshithu
tshithihi tshine na ita, u vula musadzi huno na mu tumula a
vha zwipiḓa. Ndi zwenezwo fhedzi. Zwino arali ho vha mme
muṱuku, ndo vha ndi tshi ḓo mu litsha a linga lutendo lwawe kha
Mudzimu vhudzuloni ha u ita “nungu” kha muṅwe muthu nga u
ralo. Zwino arali ndi—ndi tshi khou khakha, arali ndi—arali ndi
na ṱhuṱhuwedzo yo khakheyaho, ndi khou ṱoḓa Mudzimu a tshi
nkhangwela, ni a vhona. Ngauri a thi khou ṱoḓa ni tshi elekanya
uri a thi tendi kha miaro kana a thi tendi kha madokotela na
zwiṅwe. Izwo zwoṱhe zwo luga. Fhedzi ndi elekanya uri ni tea u

ḓivha zwine na khou ita phanḓa ha musi ni tshi ita muaro kha
muthu, ni si vha shumise u itela ndingo i ngaho iyo. Ndi zwone.
Huno zwino, zwo tou ralo, a nga si tshile. Ndi zwenezwo fhedzi.
Arali a tshila, ḽi ḓo vha ḽiṅwe ḽa maḓembe mahulu e a vhuya a
itea. Musi musadzi a tshi lavhelesa fhasi huno a vhona uri mala
awe a kha iṅwe thungo, huno tswio yawe i khou tamba kha iṅwe
thungo, o tou lovha sa hezwi, a lovha…Ngani, zwo vha zwi si
tshithu…tshithu tshiṱuku tsha fhira. Huno a tshi kha ḓi tou
vha mme wa kale wa miṅwaha ya fumbili-mbili kana fumbili-
ṱhanu a na vhana vhararu kana vhaṋa vha u alusa. Zwithu zwi
ṱungufhadzaho nga maanḓa zwine ndo no zwi pfa vhutshiloni
hanga. Nda ri, “Nga nḓila yanga ya u zwi elekanya, dokotela ḽi
na mulandu wa…”Arali o dzhia musadzi u itela ndingo ngauri
ḓorobo yo vha i tshi khou ya u zwi badela, zwenezwo izwo zwo
khakheya, a zwi tei u tendelwa.
333 [Munna o vhudzisa arali Mudzimu a tshi nga vhuyedzedza
musadzi—Mudz.] Zwo luga, ndi a ni vhudza, murathu, zwi a
konadzea. Huno a—a zwi ralo…Zwi—zwi a konadzea, nahone
zwa dovha zwa vha zwi anzelaho u itea. Ngauri ndi ḓivha muthu
we a vha a si na zwanḓa, ngei California (noṱhe ni khou zwi
ṅwala kha bammbiri uri ni dzule nazwo), a rabelelwa, huno
hetshi tshanḓa tsho vha tsho humela hafha murahu, tsho aluwa
tsha tsela fhasi u swika musi miṅwe i tshi khou bva khatsho; kha
lukuḓavhavha, kha tshinuno, kha tshanḓa, zwipiḓa zwa zwiro
zwa vhuya murahu kha miṅwe, ni a vhona. Zwi kha, ndi a tenda,
Herald ya Lutendo ṅwedzi muṅwe namuṅwe. Naho a na tshanḓa
tshawe tsho bva sa hezwi; a sumbedza he tshanḓa tshawe tsho
vha tsho tumuwa, he tsha aluwa hone. Zwi bva hani ṅwedzi
muṅwe namuṅwe, u swikelela kha ṅwaha.
334 [Muthu u amba u bva tshivhidzoni hafhu—Mudz.] Zwo tou
ralo, ndi zwone. Ndi tenda…Ndi—ndi—ndi zwithu zwi so ngo
ḓoweleyaho, ni a vhona, ndi zwithu zwi sa anzeli u wanala.
Ndi zwi pfa luthihi murahu ha tshifhinga tshilapfu. Zwino,
na Mukomana Bosworth, o rabelela musadzi vhuṅwe vhusiku.
Huno ndo vha ndi na muṅwe kha muṱangano wanga. Fhedzi
Mukomana Bosworth o vha a tshi dzulela u ralo; zwanga zwi
dzhia tshifhinga tshilapfunyana uri ndi zwi ite.
335 O rabelela musadzi…Zwino, ndo vhala vhuṱanzi ha
musadzi. O vha a na pfuko, a si na ningo; yo ḽa ningo yawe.
Huno matsheloni o no tevhela musadzi o vha a na ningo. Zwino,
izwi ndi a ḓivha…Zwino, uyo ndi zwa Mukomana Bosworth,
kha bugu yawe i vhidzwaho Kristo Mufhodzi, ndi a tenda, kana,
Muḓisi Wa Dakalo, nthihi. Zwino, ndi vhuṱanzi ha musadzi,
vhu na dzina ḽawe na aḓiresi. Nahone u na vhadzulatsini na
madokotela na zwiṅwe zwoṱhe zwa u zwi ṱanziela, uri zwo itea.
336 Zwino, Little Rock, Arkansas, vhuṅwe vhusiku lufherani,
ndo rabela henefho…a si Little Rock, fhedzi Jonesboro. Hune
ndo rabela…Nda ri, “Ndi khou ya u dzula u swika ndi tshi

rabelela muthu wa u fhedza.” Ndo vha ndo no fhedza maḓuvha
a malo na masiku ao ndi kha puḽatifomo, ni a vhona. Huno
zwenezwo…huno u mona na lufhera ho vha hu na musadzi
we a bvelela, a na tshisagadugu tshawe sa hezwi, huno nda
elekanya uri o vha a tshi khou lila. Huno nda ri…Oo, ndi a
kholwa yo vha iri ya vhuvhili kana ya vhuraru nṱha ha tshithoma
nga matsheloni, nda ri, “U so ngo lila, khaladzi, Mudzimu ndi
Mufhodzi.”
337 A ri, “A thi khou lila, Mukomana Branham.” A lu bvisa; o vha
a si na ningo, ni a vhona. Dokotela ḽo vha ḽo ri…Pfuko yo ḽa u
swika kha rambo ḽitshena ngomu ha yawe…vho vha vha tshi
khou sumbedza. Huno nda mu rabelela, nahone nda humbela
Murena uri a mu fhodze.
338 Huno ho no fhela vhege nṋa kana ṱhanu u bva afho, ndo vha
ndi Texarkana. Huno ho vha hu na nzhinga yo ambaraho zwa
vhuḓi yo dzula henefho, a ri, “Ndi nga amba ipfi, Mukomana
Branham?”
339 Musi a tshi tou swika kha puḽatifomo, muṅwe wa vhathusi
vha lingedza u ita uri a fhumule. Nda ri, “Zwo luga, kha ri
vhone.”
340 A ri, “U ya limuwa uyumufumakadzi muswa?”
341 Nda ri, “Hai, a thi ralo.”
342 A ri, “Arali wa lavhelesa kha hetshi tshifanyiso u ḓo zwi
limuwa.” Huno o vha a muhaeli ngei—ngei Texarkana, huno
avho vho vha vha mme awe vha na ningo ntswa yo aluwaho, yo
vhumbwa vhunga iṅwe.
343 Zwino izwo zwi ya u sumbedza uri Mudzimu…Ndo zwi
vhona zwi tshi itiwa. Zwino, Mudzimu u ya kona u ita izwo kha
Vhomme. Harvey. Nahone ndi rabela uri A ralo, ngauri muṱuku
a ṱungufhadzaho u ṱoḓa u tshila.
344 Mukomana Tony, u na zwiṅwe zwithu? [Mukomana Tony u
ḓivhadza phodzo—Mudz.] Ndi zwone. Amen. Amen. Ee, izwo ndi
zwavhuḓi, nazwo-vho. Ee, U ḓo ralo, NdiMufhodzi.
345 [Muṅwe muthu u ya amba—Mudz.] Ee. Ee. Ee, murathu.
Amen. Zwo tou ralo. Ee. Ndi ḓo ralo…Nahone ndi fulufhela uri
Mudzimu u zwi vhuyedzedza kha iwe, murwa, u nga zwi dzhia
murahu nahone wa mu sumbedza. Izwo zwo ralo kokotolo. Ndi
u itela vhuṱanzi kha vhugala ha Mudzimu, rabela uri Mudzimu
a zwi ite. Oo, U—U…Arali A Mudzimu Ramaanḓa oṱhe, U ya
kona u ita zwithu zwoṱhe. Arali A sa koni, zwithu zwoṱhe, Ha
Mudzimu Ramaanḓa oṱhe.
346 Hu na tshithu tshine tsha ri ita zwine ra vha zwone, nga
nḓila ine ra vha ngayo, kana ndi musi ri na—na ṱhoho i ngaho
ya tshiṋoni, kana tshiṅwe tshithu tshi ngaho itsho; arali hu si na
Mukoni murahu hashu wa u vhumba muṅwe na muṅwe washu
na tshithu tshi fhambanyisaho, wa u ita muri wa muoku, muri

wa mupopuḽa, muphaḽamu, na—na u fhambanyisa vhukati hayo
zwine—zwine ya vha zwone. Ho ngo ri ita na…vhaṅwe vha
na vhukuse, na zwiṅwe zwi na mathenga, na zwiṅwe zwi na
lukanda, uri ni…Ni a vhona, ndi—ndi Mukoni murahu ha izwo,
ane—ane a vhusa izwo. Ngauri O fara zwithu zwoṱhe zwanḓani
Zwawe. Nahone ndi a zwi ḓivha uri U ya kona u ita zwithu
zwoṱhe. Nahone ri ḓo zwi rabelela, ri ḓo rabela.
347 [Muṅwe muthu u ya amba vhukati ha tshivhidzo—Mudz.]
Ndi zwone. Ri na…
348 [Khaladzi Snyder u ri, “Mukomana Billy, mpfarele.”—Mudz.]
Ee, mme, izwo zwo luga, isa phanḓa. [Khaladzi Snyder u
ḓivhadza “u fhodzwa” musi Mukomana Branham o mu rabelela
nga iṅwe Swondaha.] Amen. Ni a ḓivha, ndo lingedza u elekanya,
Khaladzi Snyder, tshiṅwe tshifhinga musi ndo ima hafha kha
iyo nḓodzo, nda elekanya…Ndo vhudza Mukomana Cox, nda
ri, “A thi khou ya u lingedza u fara idzo dzitshumelo dza uvho
vhuṱalukanyi hafhu fhasi kha thaberenakeḽe.” Oo, a ni ḓivhi uri
diabolo u nnduma hani u mona, khaladzi. U ralo—u ralo hani! Ni
a ḓivha, a tshi mmbudza nga hovhu vhuṱalukanyi.
349 Huno hafha, zwo itea nda wanulusa uri murathu wa
Vhomme. Wood hafha…A thi athu u vhona muṅwe wa vhathu
vhavho. Vhunzhi havho vho fhodzwa nga itsho tshifhinga, na
muṅwe na muṅwe…Ngani, ni a ḓivha, ndi phesente khulu
ya havho vhathu vhe vha fhodzwa. Murahu ha…Zwithu zwi
so ngo ḓoweleyaho zwino; murathu wawe, ndo ḽa tshiswiṱulo
nae vhuṅwe vhusiku, vhege mbili phanḓa ha izwo,…Oo, fhasi
dzithavhani ngei Kentucky, nahone ndi—ndi ya ḓivha uri u na
ipfi ḽi fanaho na ḽa Vhomme. Wood, nahone ho vha hu si na
tshedza tshihulu lufherani. Huno a tho ngomu dzhiela nṱha naho
zwo ralo, ndo ndi khou ralo, u amba zwinzhi na munna wawe, a
lugisa tshiswiṱulo. Huno ra bva huno ra dzula fhasi nahone ra ḽa;
huno ra vhuya murahu, nda amba na munna wawe, nda takuwa
nahone nda ṱuwa. Nahone Mudzimu Ane a vha Muhaṱuli wanga
u ya ḓivha (ndo ima kha heyi phuḽuphithi) a tho ngo vhuya nda
limuwa uyo musadzi.
350 Huno murahu ha musi tshumelo ya phodzo i tshi fhela, nda
ita mbidzo ya aḽeṱareni u itela vhaitazwivhi uri vha shanduke.
Huno o vha a tshi Zwi sinyutshela; huno a rembuluwa nahone
a ṋeya Kristo vhutshilo hawe, a imisa tshanḓa tshawe uri a
kumedze vhutshilo hawe kha Kristo, nahone o vha a tshi khou
lila. Murahu ha musi nḓodzo yoṱhe yo no ṱuwa; ndi tshi khou
vhidzelela kha aḽeṱare, na zwiṅwe zwinzhi. Huno zwa itea nda
rembuluwa, huno ha bvelela bono, huno nda vhona khaladzi
awe; zwine ene o vha a wa khaladzi, hoyu o vha a khaladzi awe,
huno vhe vhoṱhe.
351 Huno nda elekanya uri ndi mufumakadzi wa Charlie, ngauri
ndo mu ḓivha musi ndo dzula ṱafulani ḽiṅwe ḓuvha, fhasi afho

ngei—ngei nḓuni ya Charlie…Mufumakadzi wawe muṱuku,
tshithu tshiṱuku, Murena o ntsumbedza thaidzo ye a vha a nayo.
Huno u bva kha yeneyo awara, Murena a kwama muvhili wawe,
ndo dzula henefho ṱafulani yawe zwino. Tony, he ra vha ri hone,
fhasi afho, ra ya u zwima zwisindi. Huno Murena a kwama
muvhili wawe nahone a bvisa hezwi zwithu zwe a vha a tshi tea
u ambara tshifhinga tshoṱhe tsha…lwa vhutshilo hawe hoṱhe,
u bva khae; o dzula henefho. Huno musadzi muṱuku u dzulela u
ḽa magumoni a ṱafula, fhedzi ṋamusi, o bvelela, huno a dzhenisa
tshidulo tshawe, huno a ḽa tsini hanga. O vha a sa ḓivhi zwe a vha
a tshi khou ita. Munna wawe o dzula sa hezwi, na Mukomana
Banks o dzula henefho, huno ri tshi khou amba. Huno a sendela,
huno a dzhia tshidulo tshawe, huno a tshi dzudza hafha tsini
hanga. Huno zwo vha zwi na ndivho, Murena vha sumbedza
bono henefho. Huno nda vhidza mukalaha wawe, ngauri yo vha
i thaidzo ya mufumakadzi, nda thoma u mu vhudza zwe zwa
itea. A ri, “Mukomana Branham, zwo itea nga u ralo, kokotolo
zwenezwo.” Huno a mu vhudza henefho, huno Murena a mu
fhodza. Zwo luga.
352 Huno nga murahu ha musi tshumelo yo fhela vhuṅwe
vhusiku, huno hoyu muṅwe khaladzi, nda vhona hoyu Charles
muṱuku na hoyu musadzi vhe vhoṱhe. Nda elekanya, “Uyo a nga
vha a mufumakadzi wawe; fhedzi mufumakadzi wawe u na a
penyaho, huno hoyu ndi musadzi wa ṱhoho ntswu.” Huno ndo
vhona kha bono ḽi tshi pfulutshela khuḓani hafha. Huno o vha
o dzula henefho a tshi khou phumula maṱo awe huno Murena
a sumbedza bono murahu ha musi o…mbidzo ya aḽeṱareni…
murahu ha musi tshumelo ya thabelo yo fhela, u fhodzwa ha
vhalwadze, na mbidzo ya aḽeṱare yo no itwa, huno Mudzimu a
lindela u swika a tshi rembuluwa nahone a Mu fha vhutshilo
hawe huno a rembuluwa a mu fhodza. Huno o vha na…thaidzo
yawe yo ita uri a zwimbe lwa miṅwaha. Huno o tsela fhasi nga
maanḓa, na zwiṅwe zwoṱhe, u swika musi na milenzhe yawe i
tshi onyekana he ya fhira hone (milimo) kha muvhili wawe. U
pfa a khwiṋe u fhira zwe a vhuya a zwi pfa kha miṅwaha, ni a
vhona. Huno Murena o ralo hani u ita izwo nga tshilidzi Tshawe
tshi mangadzaho! Ndi elekanya uri ndi tshenetsho tshiṱori; a
si tshone, Khaladzi Wood? Na uri O ita hani! Murahu…U
ri mini? [Khaladzi Wood u ri, “O lozwa phaundu dza sumbe
vhege yo fhelaho.”—Mudz.] Phaundu dza sumbe nga vhege. Oo,
U Mudzimu! Ho ngo ralo?
353 Zwino, ndi ḓo ni vhudza, mbuno ya uri ndi ri Mukomana
Neville…Ndo elekanya uri khaṅwe u na mulaedza wa
madekwana a ṋamusi. A ri, “Hai,” ha na. Huno ndi na
dzimbudziso ṱhukhu hafha dze dza sala, ndo pfa ndo vhofheya
lwa matshilisano u ḓa fhano huno nda fhindula mbudziso.
Zwenezwo ndi na dziṅwe mbili kana tharu dzine thi nga dzheni
khadzo madekwana a ṋamusi.

354 Ndi khou ṱoḓa u ni sumbedza dziṅwe dze dza ṋetshedzwa u
bva kha mureri. Mukomana Neville u kha ḓi bva u ralo, kana,
Beeler o dzi ḓisa kha nṋe. [Mukomana Branham u fhindula
mbudziso dzi tevhelaho dza malo kha Tshipiḓa tsha III, u thoma
kha ndima ya vhu 668, sa mbudziso dzo ṋomboriwa 67 u swika
kha 74—Mudz.]

Matombo a fanyisa mini kha Nzumbululo 21:19 na 20?
Ṱalutshedzayi zwivhanda zwiṋa zwa Nzumbululo 5…U
khou amba 6; a si Nzumbululo 5, ndi 6, ndi elekanya u ralo.
Nahone vhahulwane vha fumbili-iṋa ndi vho nnyi?
Harane tswuku kha Genesi 38 i amba mini?
Dzi ngafhi mpho dza u rumelwa zwi tshi tevhela lufu lwa
ṱhanzi mbili, Nzumbululo 11?
Vhakhethwa vha ḓo vha vha ngafhi nga murahu ha vhuvhusi
ha miṅwaha ya tshigidi? Nahone vha ḓo vha vha na muvhili-
ḓe?
Ri ḓo haṱula hani vharuṅwa?
Mavhudzi a vha mini a vharuṅwa vha Vhakorinta ya u
Thoma?

355 Ni amba nga dziṅwe dza vhuḓi, idzo ndi dziṅwe dza vhuḓi.
A thi nga dzheni khadzo madekwana a ṋamusi, fhedzi arali
Murena a tshi funa, ndi ḓo lingedza u dzhena khadzo tshifhinga
tshi tevhelaho musi ri tshi ḓela idzo.
356 Ndi na dziṅwe dza vhuḓi hafha madekwana a ṋamusi;
ngauralo ri ḓo tou rabela zwino nahone ra humbela Murena uri
a ri thuse, huno ra dzhena khadzo kha i tevhelaho, oo, ya furaru-
ṱhanu, miniti ya fuiṋa.
357 Zwino, Khotsi wa Ṱaḓulu a rendwaho, ri a U livhuwa kha
zwoṱhe zwe Iwe wa ri itela. Huno, oo, zwi a mangadza uri
tshilidzi tshau tsho swikelela kha riṋe. Ndi khou elekanya zwino,
vhuṅwe vhusiku, na uyo mufarisi wanga, oo, u khou lwala nga
maanḓa, huno Iwe i ḓa vhuponi. Mufhiso wawe u thome u
kwashekana nga yeneyo awara, nahone u fhele zwino. Ndi a
U livhuwa. Huno ene…ndi tou rabela uri U vhe na muṅwe
na muṅwe we a humbela madekwana a ṋamusi. Huno ri ḓivha
zwiṱuku, u swika zwi tshi ḓa miḓini yashu, uri zwi amba mini,
thabelo ṱhukhu. OMudzimu,mini…uri—uriU vhawa vhukuma
hani. Nga iyo awara musi dokotela ḽi tshi ṱuwa, huno ḽa ri, “A thi
ḓivhi, a thi athu u vhona tshithu tshi tshi ita sa izwo,” huno-ha
Murena Yesu a bvelela vhuponi.
358 O Mudzimu, U wa vhukuma kha riṋe, nahone ro takala
zwihulu ngazwo. Ri rabela uri U ri hangwele kha nḓila dzashu
dza u bvafha, na nḓila dzashu dza vhutsilu. Huno, oo, itau
ri elelwa, Murena, uri ri vhathu vha ṋama kha shango ḽa
swiswi, shango ḽa swiswi na tshivhi na u vilingana. Huno ri



DZIMBUDZISO NA DZIPHINDULO KHA VHAHEVHERU TSHIPIḒA II 11

khou lavhelesa kha luvhemba, sa zwe zwa vha zwo ralo, kha
zwifhaṱuwo zwashu, nahone ri vhona na u ḓivha musi ri tshi ita
lwa vhathu hafha. Fhedzi ḽiṅwe ḓuvha musi luvhemba lu tshi
tibulwa, ri ḓo U vhona ro livhana tshifhaṱuwo nahone ra ḓivha
vhunga ri tshi ḓivhiwa. Iḽo ndi ḓuvha ḽe ra ṱulutshelwa.
359 Ri a rabela Khotsi, zwino, uri U ri thuse musi ri tshi lingedza
ṋetshedza vhathu Ipfi ḽa Mudzimu, ri tshi tevhedza khumbelo
dzavho. Bvisa malwadze oṱhe kha riṋe. Ri ṱoḓa Iwe, Murena.
Nahone ri rabela uri U zwi tendele. Litsha khathutshelo Dzau
dzi ṋetshedzwe kha riṋe, ngauri ri zwi humbela nga Dzina ḽa
Yesu. Amen.
360 Zwino, kha u fhindula dzimbudziso, a thi wa khwiṋe
shangoni, ni a ḓivha. Fhedzi ndi ḓo fhindula nga nḓivho yanga
ya khwiṋe.
361 Kheyi ye nda thoma ngayo vhuṅwe vhusiku, huno nda
tea u ima:
60. “Nga Muya muthihi roṱhe ro lovhedzelwa kha muvhili wa

Kristo.” (Ni a elelwa uri iyo ndi mbudziso ye nda vha
ndi khayo. Zwino izwo zwi wanala, zwo tou ralo, kha
Vhakorinta ya u Thoma 12)…Nga tshifhinga tshine ri…
ṱanganedza mabebo maswa, hezwi zwi a itea. Ndi heyi…
Ndi heyi Ndovhedzo ya Muya Mukhethwa, kana hu na iṅwe
ndovhedzo, kana ndi u ḓadzwa?

362 Zwino, hu na mbudziso dzo vhalaho, nahone ri nga fhedza
tshifhinga tshashu tshoṱhe kha iyo, huno madekwana a ṋamusi
na madekwana a matshelo na zwiṅwe. Zwi ḓo katela…zwi ḓo
ralo—zwi ḓo dzhia na u ṱumanya Bivhili yoṱhe. Luṅwalo luṅwe
na luṅwe lu tea u ṱumana na luṅwe Luṅwalo luṅwe na luṅwe
kha Bivhili.
363 Fhedzi ndi khou ṱoḓa u lingedza u zwi ṱanḓavhudza, zwi
khagala u ya nga hune nda zwi ḓivha, hai; musi ni tshi tenda kha
Murena Yesu Kristo, ni tea u vha na mbebo ntswa. Musi ni tshi
tenda kha Murena, ni ṱanganedza ngelekanyo ntswa, vhutshilo
vhuswa, fhedzi a si Ndovhedzo yaMuyaMukhethwa. Ni a vhona?
Ni wanambebo ntswamusi ni tshi tenda, ni na Vhutshilo Vhu Sa
Fheli. Ndi tshifhiwa tsha Mudzimu tshine na ṋeiwa nga tshilidzi
tshihulu nga u ṱanganedza mpho ye Mudzimu ye a ni ṋeya yone.
“Uyo—uyo ane a pfa Maipfi Anga nahone a tenda kha uyo we
a nthuma, u na Vhutshilo Vhu Sa Fheli.” U na vhutshilo ha
lini na lini; iyo ndi mbebo ntswa, no shandukiswa, zwi amba no
“rembuluswa.”
364 Fhedzi Ndovhedzo yaMuyaMukhethwa i ni dzhenisa ngomu
kha muvhili wa Kristo, ni fhasi ha dzimpho dza tshumelo. A zwi
ni iti Mukriste, zwi tou ni dzhenisa kha muvhili wa dzimpho. Ni
a vhona? “Zwino, nga Muya muthihi” (Vhakorinta ya u Thoma
12) “roṱhe ro lovhedzelwa kha muvhili muthihi. Zwino,” Paulo u
ri, “hu na mpho dzo fhambanaho, nahone kha hoyu muvhili hu

na mpho dza ṱahe dza tshimuya.” Huno kha hoyu muvhili…Ni
tea u lovhedzelwa kha muvhili uri ni dzhie iṅwe ya hedzi mpho.
Dzi ḓa na muvhili.
365 Fhedzi, zwino, vhunga u vha na Vhutshilo Vhu Sa Fheli na
u vha Mukriste, ni Mukriste musi ni tshi tou tenda. Zwino, izwo
a si u ḓiita u nga u ya tenda, izwo ndi u tenda ngangoho kha
Murena Yesu na u Mu ṱanganedza sa Mutshidzi waṋu; ni bebwa
hafhu henefho, na vha na Vhutshilo Vhu Sa Fheli. Mudzimu u
ḓa kha inwi.
366 Zwino lavhelesani, Vhutshilo Vhu Sa Fheli; Yesu o ri, “Uyo
ane a pfa Maipfi Anga nahone a tenda kha Uyo we a Nthuma,
u na Vhutshilo Vhu Sa Fheli, nahone ha nga ḓi khaṱhuloni
fhedzi o fhira u bva lufuni o ḓa kha Vhutshilo.” Ni tshivhumbwa
tshiswa henefho. Zwenezwo Paulo o ṱangana na vhaṅwe vha
havho vhathu, kha Mishumo 19. Vho vha vha na mureri nṱha
hafho we a vha a ramilayo o shandukiswaho nga dzina ḽa Apoḽo.
Huno Apoḽo o vha a muthu wa maanḓa kha Maṅwalo, nahone o
vha a tshi khou sumbedza nga Maṅwalo uri Yesu ndi Kristo. Ni
a vhona?
367 Zwino lavhelesani. Apoḽo, nga Ipfi, o vha a tshi khou
sumbedza Ipfi. “Lutendo lu ḓa nga u pfa, u pfa Ipfi. Uyo ane
a pfa Ipfi Ḽanga, nahone a tenda kha Uyo we a Nthuma, hu na
vhutshilo ha lini na lini.” Ni khou zwi wana? Apoḽo, nga Ipfi, o
vha a tshi khou sumbedza. Huno havha vho vha vha Vhakriste,
vho vha vha vhatevheli, vhafunziwa. Huno Apoḽo o vha a tshi
khou sumbedza nga Ipfi, uri Yesu ndi Kristo. Huno vho vha vha
na dakalo ḽihulu nahone vho ṱanganedza Ipfi, fhedzi vha tshi
ḓivha ndovhedzo ya Yohane fhedzi.
368 Huno musi Paulo a tshi khou fhira nga phendelashango ya
nṱha ya Efesa, a wana havha vhafunziwa nahone a ri, “Naa no
ṱanganedzaMuyaMukhethwa u bva tshe na tenda?”Ni a vhona?
369 Zwino, musi ni tshi tenda, Yesu o ri, “Ni na Vhutshilo Vhu
Sa Fheli.” Heyo ndi mbebo ntswa. Uho ndi u shandukiswa haṋu,
u shandukiswa. Fhedzi Ndovhedzo ya Muya Mukhethwa ndi
maanḓa a Mudzimu ane na lovhedzelwa khawo nahone na vha
na pfanelo dza hedzi mpho dza tshimuya dza ṱahe uri dzi shume
kha inwi; u fana na, u rera, vhaivangeli, vhaapostola, vhafunzi,
vhaporofita,…na mpho dzoṱhe dza muvhil dzi dzhena kha
hezwi, musi no lovhedzelwa kha hoyu muvhili. Huno izwo…
a zwi ni iti Mukriste wa u fhirisa, zwi tou ni vheya vhuimoni kha
fhethu hune na vha muya wa vhushumeli kha Tshivhidzo tsha
Mudzimu a tshilaho. Zwino ni khou zwiwana?Ni a vhona?
370 Zwino mbudziso i ri…Kha ri dzi fhindule nga nthihi nga
nthihi, hu na dzimbudziso tharu.

“Nga Muya muthihi roṱhe ro lovhedzelwa kha muvhili wa
Kristo.”

Izwo ndi zwone, Vhakorinta ya u Thoma 12 i ḓo ṋeya
phindulo kha hezwo. Zwo luga.

Nga itsho tshifhinga ri ṱanganedza mbebo ntswa, hezwi zwo
itea? Izwo ndi lini?

371 Izwo ndi zwine vha khou ṱoḓa u ḓivha, ee…“Nga Muya
muthihi…”Hai. Hai. “Nga Muya muthihi roṱhe ro lovhedzelwa
kha muvhili muthihi.” Ni a vhona, izwo a si musi mbebo ntswa
i tshi thoma, mbebo ntswa i thoma musi ni tshi tenda kha
Murena Yesu.
372 Zwino lavhelesani, a hu na…a hu tshithu na tshithihi…
Zwino thetshelesani. Ni nga ita mini nnḓani ha u tenda? Ndi
zwifhio zwine ni nga ita hafhu? Ni nga ita mini ngazwo u fhira
u tou zwi tenda? Mmbudzeni tshithu tshithihi tshine ni nga
ita. A hu na tshithu na tshithihi tshine ni nga ita nnḓani ha u
Zwi tenda. Zwino, arali tshiṅwe tshithu tshi nga ḓa nnḓa ha u
tenda haṋu, a si mushumo waṋu, ndi mushumo wa Mudzimu.
Ngauralo…
373 Zwino arali ra ri musi no…Zwifhinga zwinzhi ndo vhona,
zwifhinga zwinzhi, vhathu vha tshi khou ṱanganedza “vhuṱanzi
ha u thoma ha u amba nga dzindimi” saMuyaMukhethwa. Huno
zwiṅwe zwifhinga zwa dzinginyisa vhathu, kana u vha rwa na u
vha phaphatha, vha tshi ri, “Zwi ambe. Zwi ambe. Zwi ambe.
Zwi ambe.” Ni a ḓivha, dovhololani ipfi hafhu na hafhu, “Zwi
ambe. Zwi ambe. Zwi ambe.” Ni a vhona, ndi zwithu zwine na
khou ita inwi muṋe. Huno—huno—huno a zwi…a zwi…a—
a si tshithu. Ni nga vha na nḓaḓo ya dzindimi. Ni nga wana
zwone—zwone zwithu zwinzhi, na zwipfi. Fhedzi arali tshiṅwe
tshithu tsha ḓa nnḓani ha lutendo lwaṋu, tshi tea u vha tshifhiwa
Tshikhethwa tsheMudzimu a ni ṋeya tshone. Ni a vhona?
374 “Huno nga Muya muthihi roṱhe ro lovhedzelwa kha
muvhili muthihi.” Ndi zwone, ni a vhona. Ndovhedzo ya Muya
Mukhethwa ndi zwithu zwo fhambanaho kha mbebo ntswa.
Iṅwe ndi mbebo, iṅwe ndi ndovhedzo. Iṅwe i ni fha Vhutshilo
Vhu Sa Fheli, iṅwe ya ni fha maanḓa. I ni fha maanḓa kha
Vhutshilo Vhu Sa Fheli, ni a vhona, uri ni shume. Zwino ni a
zwi wana? Zwo luga. Ndi zwone.
375 Zwino iṅwe kheyi, ya vhuvhili, zwa khwiṋe ngauri ndo vha
nadzo nga uvho vhusiku:
61. Muya wa Yesu wo vha u ngafhi lwa maḓuvha mararu musi

muvhili Wawe wo eḓela vhiḓani? Muya Wawe wo vha u
ngafhi?

376 Zwino, muya Wawe, arali na nga tevhela Maṅwalo,…
zwo luga, ri nga tou sumbedza fhethu hunzhi. Fhedzi, ndi
a ḓivhudzisa, ndi nnyi a na Bivhili? Mukomana Stricker, u
na Bivhili? Zwo luga. Mukomana Neville, u nayo? Nngwaneli
Dziphisalema 16:10. Na nnyi muṅwe? Khaladzi Wood, u na

Bivhili afho? Zwo luga, Mukomana Stricker, (zwo luga, muṅwe
kha vhenevho), nngwaneleiMishumo 2:27,Mishumo 2:27.
377 Huno zwino, fhethu ha u thoma, musi Yesu a tshi fa…
Musi ni tshi fa, muvhili waṋu u ya fa. Ipfi lufu zwi amba u
“fhandekana,” u fhandekanywa na vhafuṅwa vhaṋu. Fhedzi
hafha O amba hezwi, kha Yohane Mukhethwa, ndima ya vhu11,
“Uyo ane a pfa…” Hu si…Mpfareleni; izwo ndi kha Yohane
Mukhethwa 5:24, “Uyo ane a pfa Maipfi Anga u na Vhutshilo
Vhu Sa Fheli.”
378 Yesu o ri kha Mariṱa, we a ḓa u ṱangana nae,…A ri, “Arali
Iwe wo vha u fhano, khaladzi anga ndi musi a so ngo fa.
Fhedzi na zwino, tshini na tshini tshine Wa humbela Mudzimu,
Mudzimu u ḓo U ṋeya tshone.”
379 A ri, “Ndi nṋe Mvuwo na Vhutshilo.” Ni a vhona? “Uyo ane
a tenda kha Nṋe, naho o vha o fa, fhedzi u ḓo tshila; nahone nnyi
na nnyi ane a tshila nahone a tenda khaNṋe, ha nga lovhi.”
380 Zwino—zwino, hu na tshipiḓa tshashu tshi sa lovhi. Huno
vhunga ndi kha ḓi tou bva u fhira kha mutalo wa Maṅwalo,
zwoṱhe zwine zwa vha na mathomo zwi na magumo. Ndi zwithu
zwi si na mathomo, zwi si na magumo. Zwenezwo musi ri tshi
ṱanganedza Kristo, Mudzimu, ri vha vharwa na vhananyana vha
Mudzimu, nahone Vhutshilo hashu a vhu gumi vhunga Vhutshilo
haMudzimu vhu sa gumi; ri na ha u yaNgaHu Sa Fheli.
381 Zwino, ipfi tshoṱhe, ro fhira khaḽo. Ipfi tshoṱhe ndi
“tshikhala tsha tshifhinga,” tshoṱhe na (ḽiṱanganyi) tshoṱhe.
Huno ri wanulusa hafha uri ḽi na—ḽi na magumo, vhunga
u tambula hoṱhe, na malwadze oṱhe, na maṱungu oṱhe, na
zwigwevho zwoṱhe, na hele yone iṋe i namagumo.
382 Fhedzi Vhutshilo Vhu Sa Fheli a vhu na magumo, ngauri A
vhu na mathomo. Vhu nga si lovhe ngauri A vhu ngo bebiwa.
A vhu na mathomo a maḓuvha, A vhu na magumo a tshifhinga.
Zwino, nḓila i yoṱhe ine ri nga tshila lwa u ya Nga Hu Sa Fheli,
ndi nga u ṱanganedza tshiṅwe tshithu tsha u ya Nga Hu Sa Fheli.
Huno Mudzimu o vha a hone; hu sa athu vha na tshithu, ho vha
hu naMudzimu.Mudzimu ha namathomo kanamagumo.
383 Huno Mudzimu o vha a hoyu Muya muhulu. Ro Mu dzhia
vhunga yone—yone mivhala ya sumbe ya musengavhadzimu une
wa tiba…Fhafha yo vha i tshi ḓo tiba ḽifhasi arali i so ngo rwa
ḽifhasi. A tou vha maḓi kha tshitendeledzo tsha tshikumi tsha
lifhasi, ane a tshi ita. Fhedzi, zwino, vhunga Mudzimu a wa u
ya Nga Hu Sa Fheli, nahone O vha o Khunyelela: lufuno lwo
khunyelelaho, mulalo wo khunyelelaho, dakalo ḽo khunyelelaho,
u fushea ho khunyelelaho. Heyo mimuya yoṱhe ya sumbe (ine ra i
wana kha Nzumbululo), yo bva; yo itwa nga Mudzimu, yo vha i u
khunyelela. Tshiṅwe na tshiṅwe nnḓa ha hezwo tsho shandulwa
u bva kha Hezwo.

384 Zwino nḓila i yoṱhe ine ri nga vhuya murahu kha u
khunyelela, ndi u vhuya murahu na Hezwo (u khunyelela, zwine
zwa vha Mudzimu). Zwenezwo-ha ri ḓa kha u khunyelela,
zwenezwo ri na Vhutshilo Vhu Sa Fheli; a ri na magumo, kana
a ri na—a ri na tshiṅwe tshithu, zwi tou vha Vhutshilo Vhu Sa
Fheli lwa tshoṱhe.
385 Zwino u khou amba nga ha mbilu…muya. Ngauri ri hwala
mivhili yashu mavhiḓani a vhakhethwa nga maanḓa vhashu,
u itela uno muvhili. Huno muvhili…U rangani hawo, musi
Mudzimu, Logos ye ya bva khaMudzimu…
386 Kana, vhunga ndo fhira khazwo, Katoḽika i ya Zwi amba,
“Vhurwa ha u ya Nga Hu Sa Fheli ha Mudzimu.” Zwine, sa zwe
nda amba murahu, ipfi a ḽi ambi na u amba. Ni a vhona, hu
nga si vhe na Murwa wa u ya Nga Hu Sa Fheli, ngauri murwa
u na mathomo. Huno-ha Yesu o vha na mathomo, Mudzimu ha
na mathomo. Ni a vhona? Fhedzi Murwa o vha a…a si vhurwa
ha u yaNgaHu Sa Fheli, fhedziMurwawe a vha a naKhotsi ngei
u rangani o vha a Logos ye ya bva khaMudzimu.
387 Huno wo vha u muvhili wa tshimuya wa Mudzimu we wa
bva. Tshivhumbeo tsha muthu tshe tsha vha tshi si na maṱo sa
zwine na vhona; maṱo a khwiṋe. Wo vha u si na nḓevhe sa zwine
na pfa, fhedzi u pfa ha khwiṋesa. Ni a vhona, Wo vha u muvhili
wa tshimuya, uyo, hoyu musengavhadzimu woṱhe wo tsela kha—
kha muvhili wa tshimuya. Mushe o U vhona musi U tshi fhira
kha tombo sa zwenezwo. O vhona muṱana, a ri, “U vhonala sa
muthu.”
388 Abrahamu o Mu vhona musi A tshi tsela fhasi kha ṋama ya
muthu huno a ḽa ṋamana, a ṅwa mafhi, a ḽa boḓoro. Abrahamu
o Mu vhona musi A tshi dzhena ngomu, huno a mbo ngala-ngala
khawo. Ri wana uri mivhili yashu yo itwa nga eḽemente dza
fumirathi dza ḽifhasi, dzo tou ṱumana. Huno Mudzimu o tou dzi
ṱumanya, nahone a vheya Vharuṅwa vhavhili kha heyi mivhili;
Vharuṅwa vhe vha ima nahone vha amba. Huno Vharuṅwa ho
vha hu vhanna khamuṅwe…nga itsho tshifhinga.
389 Zwino lavhelesani, ri wanulusa uri, Meḽikesedeke o vha a
Nnyi fhedzi Mudzimu Ene muṋe! Ho vha hu nga si vhe muṅwe
muthu, ngauri O vha aKhosi ya Saḽema hune ha vhaYerusaḽema.
O vha a si na khotsi kana mme; o vha a nga si vhe Yesu, ngauri
O vha a na khotsi na mme. O vha a si na mathomo a maḓuvha, a
si na magumo a vhutshilo; hu tou vha na Muthihi a na izwo, uyo
ndiMudzimu. Ho vha huMudzimu o dzula hafha khamuvhili wa
tshimuya. Ni a vhona? Lavhelesani, Khosi ya Saḽema.
390 Zwino, Mudzimu o tshila kha tshikhathi, kha vhathu Vhawe.
Ho vha hu Mudzimu we a vha a kha Davita, we a mu ita uri
a dzule thavhani, nahone sa khosi yo landulwaho, huno a lila.
Muya muthihi wo vhonadzwa kha Yesu Murwa wa Davita, We a
landulwa ngei Yerusaḽema nahone a lila.

391 Yosefa, o rengiswa nga zwipiḓa zwa maseṱa a furaru, a
vhengwa nga vharathu vhawe, a fuṅwa nga khotsi awe, a
dzudzwa kha tshanḓa tshauḽa tsha Farao, nahone a hu na muthu
we a vha a tshi nga ḓa nnḓani ha musi o…o thoma u ḓa
kha Yosefa, nahone phalaphala yo lila huno magona oṱhe a
gwadamela Yosefa: tshifanyiso tsho khunyelelaho tsha Kristo.
Uyo wo vha u Muya wa Kristo u tshi khou tshila kha havho
vhathu. Ni a vhona?
392 Zwino, zwino hafha musi Yesu a tshi fa, ho vha hu Mudzimu
o vhonadzwaho ṋamani. Mudzimu o vha muthu. Kha milayo ya
thengululo, nḓila i yoṱhe ine muthu a kona u rengulula thundu
yo lozweyaho ya Isiraele, u tea u vha shaka ḽa tsini. U tea u
vha shaka ḽa tsini. Bugu ya Ruṱe i zwi ṱalutshedza zwa vhuḓi;
huno u tea u vha shaka. Ngauralo Mudzimu o ta u vha mashaka
na muthu, uri muthu a kone u vha mashaka na Mudzimu. Ni
a vhona?
393 O vha a na muya ngomu hawe, muthu u ralo musi a tshi
bebiwa, ngauri ndi muya wa mvelo. Ndi muya wa shango, ndi
muyawa—wamudzimuwa ḽino shango. U tou vha tshibveledzwa
tsha Adamu.
394 Muri u ya ḓibveledza. Zwimela zwi a ḓibveledza. Phukha
dzi a ḓibveledza. Vhathu vha ya ḓibveledza. Vha tou vha
zwibveledzwa zwa tsiko ya vhukuma. Ni khou zwiwana?
395 Zwino, zwino musi muthu a tshi bebiwa, u bebiwa na muya
ngomu hawe wa ḽino shango. Ndi ngazwo a tshi tea u bebwa
hafhu. Ngauri hoyu muya u bva kha mbebo nga khotsi na mme,
ine ya vha mbebo ya vhudzekani, huno ngoho a nga si tshile lwa
tshoṱhe. Ngauralo u tea u bebwa hafhu. Huno phanḓa ha musi a
tshi nga ita hezwo, Mudzimu o tea u tsela fhasi huno a mu vulele
nḓila ya uri a kone u bebwa hafhu; ngauri o vha a si na nḓila
ya u ḓirengulula, o vha a si na fulufhelo. O vha a si na…a si
na fulufhelo, a si na Mudzimu, a si na Kristo, shangoni, o xela
nahone o lozwea. O—o…a hu na tshine a nga ita uri a ḓitshidze.
O…zwoṱhe…Hu si na ndavha arali a tshifhe muhulu, arali a
mubishopho, arali a mupapa, zwenezwo zwe a vha a zwone, u na
mulandu vhunga muthumuṅwe namuṅwe.
396 Ngauralo, zwo tea u dzhia Ene we a vha a si na mulandu, uri
a zwi ite. Huno Ene a eṱhe a si na mulandu ho vha hu Mudzimu
Ene muṋe. Huno Mudzimu a tea u tsela fhasi huno a vha muthu
(huno A ḓa kha tshivhumbeo tsha Kristo) uri a kunde luvholela
lwa lufu, uri a bvise luvholela lwa lufu, uri a ri rengulule, uri
ri…hu si nga mishumo yashu kana nga zwivhuya zwashu (a ri
na), fhedzi nga tshilidzi Tshawe, uri ri tshidzwe. Zwenezwo ri
ṱanganedza Vhutshilo Hawe kha muvhili washu u faho, huno
zwino ri vharwa na vhananyana vha Mudzimu, nahone ri na
Vhutshilo Vhu Sa Fheli ngomu hashu. Ri vharwa na vhananyana
vhaMudzimu. Zwo ralo, Yesu, musi a tshi khou tshila…

397 Huno a hu na muthu, hu si na ndavha uri ndi muvhi hani
kana muvhuya hani, musi a tshi tea u…musi a tshi ṱutshela
ḽino ḽifhasi, ho ngo fa. U huṅwe fhethu. Fhedzi u tea u vha na
vhutshilo vhune ha ḓo lovha, murahu ha musi o no gwevhiwa
ngei heleni zwi tshi tevhela mishumo yawe, u…fhedzi uvho
vhutshilo vhu tea u guma. Hu na lushaka luthihi lwa Vhutshilo
Vhu Sa Fheli.
398 Zwino, ro no fhira kha hezwo. Arali muthu a vha
muitazwivhi huno a gwevhiwa lwa tshoṱhe…Anga si gwevhiwe
lwa tshoṱhe nnḓani ha musi a na Vhutshilo Vhu Sa Fheli. Arali a
na Vhutshilo Vhu Sa Fheli, o tshidzwa. Ni a vhona? Ngauralo hu
tou vha na lushaka luthihi lwa Vhutshilo Vhu Sa Fheli, nahone
ulwo ndiZoe, “Vhutshilo haMudzimu.”Huno ha koni u lovha.
399 Fhedzi vhavhi vha fhethu ha—ha u lindela (kha tshengelo) u
itela khaṱhulo yavho (u haṱulwa hu tshi tevhedzwa mishumo ye
vha ita kha muvhili) nga ḓuvha ḽa u fhedza. Zwino, fhedzi ri…
Zwivhi zwa vhaṅwe vhathu zwi ṱuwa phanḓa havho, zwiṅwe zwi
tou vha tevhela.
400 Zwino arali ra bula zwivhi zwashu, O luga kha u ri hangwela,
ngauralo a ri nga tei u ima khaṱhuloni ya Mudzimu. Ni khou
zwi wana? Lavhelesani, Vharoma 8:1, “A hu tshe na u laṱwa kha
avho vha re kha Kristo Yesu.” Vha re KHA Kristo. Vho fhiraho
u bva kha lufu u ḓa kha Vhutshilo; ni a vhona, a ri na khaṱhulo
nahone vhe ra vha ri kha Kristo Yesu. “Vha sa tshimbili vha tshi
tevhedza ṋama, fhedzi vha tevhedzaho Muya.” Ni a vhona? “Uyo
ane a pfa Maipfi Anga, a tenda kha Uyo we a Nthuma, u na
Vhutshilo Vhu Sa Fheli.”
401 Huno arali ndo ṱanganedzwa kha Kristo, nahone Kristo
o dzhia khaṱhulo yanga, nahone nda ṱanganedza tshipfumelo
Tshawe kha zwivhi zwanga, Mudzimu a nga nkhaṱhula hani?
O no nkhaṱhula, musi A tshi haṱula Kristo. Zwenezwo ndo
vhofholowa kha khaṱhulo. “Zwenezwo musi Ndi tshi vhona
Malofha, Ndi ḓo ni fhira.” Ni a vhona?
402 Fhedzi, zwino, muvhi ho ngo ralo. U ya fhethu ha tshengelo.
Huno izwo ri a zwi ḓivha uri ndi ngoho. Muvhi u khou tshila. U
fhethu ha tshengelo. U fhethu hune ha ḓivhi…Ndi yone nḓila
ine havha vha mimuya na vhaṅgome vha vhidza heyi mimuya ya
vhathu vho faho, maṅwe maitele a miḓai na miswaswo ya tshika
na zwithu zwine vha bula, arali no no vhona zwiṅwe zwazwo.
Zwo luga. Ngani? A vha…
403 Lavhelesani kha hoyu Mme Piper, phanḓa ha musi athikiḽi
yanga i tshi bva ya Maḓembe a Donny Morton. Ndi vhangana
vho vhalaho iyo athikiḽi? Ee, vhunzhi ha vhoinwi no zwi ita,
zwo tou ralo. Huno i kha Reader Digest. No dzhiela nzhele,
phanḓa ha musi izwo zwi tshi phaḓalala Mme Piper, wa
mimuya muhulu we shango ḽa vhuya ḽa ḓivha ngae. Masiaṱari
a fumimbili o ṋetshedza tshiṱori tshawe. Huno lwa miṅwaha

ya fuṱhanu…Vho mu vhidza hoṱhe u mona na shango, na
vhuṱanzi ha tshisaintsi na zwiṅwe zwoṱhe, uri “u ya amba na
vhafu zwavhukuma, nahone vhathu vha ya ḓa.” Mini? Dzina
ḽa Mudzimu a ḽi ngo bulwa na tshifhinga na tshithihi, a hu na
tshanduko, a hu na phodzo Khethwa, a hu na tshithu malugana
Nazwo, ni a vhona.
404 Tshithu tshi tshoṱhe malugana nazwo, ho vha hu havho
vhathu vho bulwaho, “John, a u nnḓivhi? Ndi nṋe George we
a vha a fhethu hukene, nahone ndo ita zwikene na zwikene na
zwikene na zwikene. U ya elelwa fhaḽa fhethu he ra ya huno ra
ita izwi?” Ni a vhona, ndi zwenezwo fhedzi zwine vha ḓivha. Vho
ṱuwa. Vho fhira u bva…A—a hu na tshithu tsho salaho khavho
fhedzi khaṱhulo.
405 Nḓila ine muri wa kombama, ndi nḓila ine wa wa ngayo.
Huno nyimele ine na fa khayo…Ndi ngazwo ndi tshi fhambana
kha u rabelela vhafu, ni a vhona, u rabelela ha dzithabelo kana—
kana tshilalelo tsha vhakhethwa na zwiṅwe. Zwi nga si ralo, u
ya nga Ipfi ḽa Mudzimu. A zwi thusi u rabelela muthu murahu
ha musi o no lovha. Vho fhela. Vha tou vha…vho ralo…Vho
fhira mutalo vhukati ha khathutshelo na khaṱhulo. Vho ya kha
khathutshelo, kana vho ṱutshela kule na khathutshelo. Yesu o
ralo, kha ndima ya vhu16 ya Mateo Mukhethwa, O—O—O zwi
funza; ndima ya vhu16 ya Marko, ndi a tenda uri ndi yone.
Mupfumi na Lazaro; a hu na muthu ane a nga wela seli ha luwa,
nahone ha tsha ḓo vha hone ane a ḓo wela seli! Khezwo-ha. Ni a
vhona? Ngauralo zwo fhela.
406 Zwino, fhedzi musi Kristo a tshi fa, zwithu zwoṱhe zwo tea
u ṱanziela uri ndi Ene Kristo. Zwino kha ri ye kha mbudziso
yaṋu. Tshithu tsha u thoma, ṋaledzi dzo hana u penya, ḓuvha ḽa
kovhela, ṅwedzi u si ṋetshedze tshedza tshawo, ḽifhasi ḽa kwasha
matombo aḽo, nga lufu Lwawe. Huno A ṱuwa nahone a rera
kha mimuya ye ya vha i khothoni, ye i si shanduke maḓuvhani
a u konḓelela ha Noaxe. Ene, vho tea u limuwa. Lavhelesani
kha izwo! Huno arali zwa itea ha vha hu na muitazwivhi hafha
madekwana a ṋamusi, elekanyani izwo lwa minitinyana. Ḽiṅwe
ḓuvha haya Mafhungo maḓifha ane na khou a pfa a tshi khou
reriwa zwino, ni ḓo tea u Zwi ṱanziela. Huṅwe fhethu ni ḓo
gwadama, hu si na ndavha uri ni nnyi. Zwi nga dzhia miṅwaha
ya zwigidi zwa fumi u bva ṋamusi, zwi nga itea hu si swike na…
na matsheloni. Henefho hune zwa ḓo itea hone, ni ḓo gwadama
huṅwe fhethu, nahone ni khou ya u pfa Mafhungo maḓifha
mathihi a tshi khou rerwamurahu kha inwi.
407 Ngauri murahu ha musi heyo mimuya i khothoni, ye i si
shanduke musi Inoko na musi havho vhoṱhe vha tshi rera, na
Noaxe…na kha u konḓelela ha Mudzimu, u fana na zwino, vho
lindela itsho tshifhinga tshi tshi swika. Huno Noaxe na Inoko
na vhaṅwe vhoṱhe vhe vha rera, huno havho vhathu vhe vha sea
nahone vha swaswa ngavho. Huno vho vha vha nḓuni ya khotho,

huno Yesu o tsa huno a rera kha mimuya ye ya vha i khothoni.
O ṱanziela! Maṱaḓulu o ṱanziela, “Ndi ene!” Ḽifhasi ḽo ṱanziela,
“Ndi ene!” Hele ya ṱanziela “Ndi ene!”
408 Bivhili yo amba izwo…Davita, miṅwaha minzhi yo
fhiraho, kha Dziphisalema…Zwo luga, Mukomana, vhalai
Dziphisalema, arali u tshi ḓo ralo henefho. Dziphisalema 16:10:
[Mukomana Neville u ya vhala, “Ngauri iwe a u nga litshi muya
wanga heleni; nahone a u nga tendeli Ene Mukhethwa wau a
tshi vhona u sina.”—Mudz.]
409 Vhalai zwithihi, murathu, he Petro a rera hone; kha
Mishumo, ndima ya vhu2, ndimana ya vhu27: [Mukomana
Stricker u ya vhala, “Ngauri iwe a u nga litshi muya wanga
heleni, nahone a u nga tendeli Ene Mukhethwa wau a tshi vhona
u sina.”—Mudz.]
410 Vhalani ndimana mbili nṱha hazwo, murathu, uri ni kone
u wana vhudzivha—vhudzivha hazwo: [Mukomana Stricker u
ya vhala, “Ngauri Davita o amba malugana Nae, ndo vhona
Murena—Murena a phanḓa ha tshifhaṱuwo tshanga, ngauri u kha
tshanḓa tshauḽa tshanga, uri ndi si dzinginyiswe. Zworalo mbilu
yanga yo pembela, nahone lulimi lwanga lwa takala; nahone
ṋama yanga i ḓo awela kha fulufhelo. Ngauri iwe a u nga litshi
muya wanga heleni, nahone a u nga tendeli EneMukhethwa wau
a tshi vhona u sina.”—Mudz.]
411 Vhalani ndimana i no tevhela zwino: [Mukomana Stricker
u ya vhala, “Iwe wo nnḓivhisa nḓila dza vhutshilo; iwe u ḓo
nnḓadza nga dakalo na u takala hau.”—Mudz.]
412 Ee, vhonani. Zwino, khonani yanga ya Vhuṱanzi ha Yehova,
ndi tama u ni vhudzisa nga izwo. Ni a vhona? Arali hele hu
fhethu…Tshalo, Sheol, zwenezwo zwine na ṱoḓa u hu vhidza
zwone; arali izwo zwi tshi gumamavhiḓani, zwenezwo ndi ngani
O ri, “A thi nga litshi muya Wanga heleni, nahone A thi nga
tendeli Ene Mukhethwa Wau a tshi vhona u sina”? Mini-ha nga
izwo? Ni a vhona?
413 Muvhili Wawe wo vha u hafha, mavhiḓani; huno muyaWawe
u heleni, u tshi khou rera, u tshi tshila! Mini-ha nga izwo? O vha
a kha muvhili Wawe wa tshimuya hafhu. Muya Wawe wo vha
u fhasi hafho u na havho vhathu vhe vha vha vha kha muvhili
wavho wa tshimuya. Huno o vha a tshi khou ṱanziela khavho, uri
a vho ngo “rembuluwa kha u konḓelela.”
414 Ene…Nga maṅwe maipfi, O khokhonya kha vothi. Huno
musi vothi ḽi tshi vuleya, huno iyomimuya yoṱhe ye ya shanduka,
A ri, “Ndi nṋe Mbeu ya musadzi. Ndi Nṋe we Inoko o vha o ḓela
ene…” Ngei Pharadisoni, huṅwe fhethu. Ni so ngo kundelwa
nga afho fhethu huraru, zwino: fhethu ha vhavhi, fhethu ha
vhavhuya, na hele yone iṋe. Ni a vhona?
415 Vhunga vhuraru ha Ḽiṱaḓulu, vhunga: Khotsi, Murwa, na
Muya Mukhethwa. Vhunga vhuraru ha ḽivhanda: muporofita



20 IPFI ḼO AMBIWAHO

wa u zwifha, ḽivhanda, na lwone—na lwone luswayo lwa
ḽivhanda. Huno izwo zwoṱhe, elelwani, zwoṱhe zwi kha vhuraru.
Vhuraru vhu ita tshithihi, u khunyeledzwa. Tshithihi tshi a
khunyeledzwa. No khunyelela, tshithihi kha zwiraru: mbilu,
muvhili, na muya; maḓi, malofha, na tsinga. Ni a vhona,
zwenezwo zwine na vha zwone, ni tea u dzhia zwiraru uri ni
ite tshithihi tsho khunyelelaho. Dzhiani ngilasi ya khona tharu
huno ni sumbe ḓuvha khayo, ni wana musengavhadzimu wo
khunyelelaho. Ni a vhona, zwoṱhe, ni tea u vha na zwiraru uri
ni ite tsho khunyelelaho.
416 Huno zwino, elelwani izwo, musi A tshi fa, O thoma u ya a
rera kha mimuya ye ya vha i khothoni…ye ya vha i khothoni,
nahone a ṱanziela uri ndi Ene “Mbeu ya musadzi.” Ndi Ene “Ene
we Inoko a mu vhona a tshi khou ḓa na vhakhethwa Vhawe vha
zwigidi zwa fumi.” O tea u ralo u ṱanziela Maṅwalo e a rerwa nga
Noaxe, na Inoko, na vhavhuya, uri “Ndi Ene.” Zwoṱhe zwo tea
uri zwi Zwi limuwe!
417 Zwenezwo A gonyela heleni, huno a ṱanganedza khoṋo dza
lufu na dza hele u bva kha diabolo.
418 A vhuya murahu Pharadisoni; huno a bvisa Abrahamu,
Isaka, na Yakobo, na vhavhuya; huno a vuwa (Mateo 27),
huno vha bva mavhiḓani nahone vha dzhena ḓoroboni, huno
vha vhonala kha vhathu u mona na tshiṱaraṱa. Haḽeḽuya!
Khezwo-ha!
419 Zwino, fhedzi muvhili Wawe…Musi muya Wawe u hafha
u tshi khou ṱanziela vho xelaho, fhasi hafha u tshi khou dzhia
khoṋo kha diabolo, na u vhuya murahu na u bva na Abrahamu
na Isaka; muya Wawe wo vha wo eḓela kha…Muya Wawe wo
vha u fhasi hafho u tshi khou zwi ita, huno muvhili Wawe wo
vha wo eḓela mavhiḓani. Ndi ngazwo Yesu o ri…Vhathu vha ri,
“Zwo luga, ndi ngani Yesu a tshi ri, ‘Maḓuvha mararu, Ndi ḓo
vuwa. Maḓuvha mararu Ndi ḓo vuwa.’? O—O lovha nga masiari
a Ḽavhuṱanu, a vuwa ngamatsheloni a Swondaha.”
420 Fhedzi lavhelesani, ho vha hu “ngomu ha maḓuvha mararu,”
arali na dzhia ṱhalusa maipfi ya lexicon. Ngauri O zwi ḓivha uri
Davita, fhasi ha nḓodzo (yone nḓodzo ya Muya Mukhethwa), o
ri, “A thi nga litshi Ene Mukhethwa Wanga a tshi vhona u sina.”
O zwi ḓivha uri hu khou ambiwa Ene. O zwi ḓivha uri hu khou
ambiwa Ene. O vha a Ene Mukhethwa wa Mudzimu, nahone O
zwi ḓivha uri u sina zwi thoma nga awara dza fusumbe-mbili.
Huṅwe fhethu vhukati ha ayo maḓuvha mararu, O vha a khou
bva henefho hafhu, ngauriMaṅwalo a nga si vunḓeye.
421 Huno pfulufhedziso iṅwe na iṅwe Henefho yo livhanyiswaho
na nṋe na yo livhanyiswaho na inwi, ndi yashu!
422 O ri, “Thuthani uno muvhili, huno Ndi ḓo u vusa nga
maḓuvha mararu.” Ngauri O ri, “A thi nga litshi muya Wanga

heleni, nahone A thi nga tendeli Ene Mukhethwa Wanga a tshi
vhona u sina.”
423 O zwi ḓivha, nga maḓuvha mararu uyo muvhili u ḓo bva
henefho. Ho ngo dzula maḓuvha mararu o fhelelaho. Hai, muṋe
wanga, Ho ngo ralo. O dzula u bva nga masiari a Ḽavhuṱanu
u swika matsheloni a Swondaha, na tsinga na nthihi ya uyo
muvhili yo vha i nga si siṋe.
424 Huno O vha o fa, nahone a swiṱwa, huno o vha o eḓela…
kana o pombedzwa nga labi, huno a eḓedzwa tshaloni. Kha iḽo ḽi
fhisaho, shango ḽi tete, zwi tou dzhia awara dzi si gathi huno
A thoma u sina. Ni ya kha u tshin-…tshinyala, ni a ḓivha,
muvhili wawe, ningo yawe i tshi wa na zwiṅwe, u sina ha dzhena
ngomu; afho hu fhisaho, shango ḽa matzhava. Huno ndi musi wo
sina, ngauri wo vha u muvhili. Fhedzi O zwi ḓivha, phanḓa ha
musi idzo tsinga dzi tshi sina, uri Mudzimu o amba nga Davita
muporofita u ri, “A thi nga tendeli Ene MukhethwaWanga a tshi
vhona u sina.”
425 O dzhia hani Ipfi ḽa Mudzimu nahone a tshila Ngaḽo!
Zwino, pfulufhedziso iṅwe na iṅwe ngomu hafho i ambaho Ene,
Mudzimu o vuledza iṅwe na iṅwe. Huno pfulufhedziso iṅwe na
iṅwe ya mutendi, Mudzimu u ḓo vuledza pfulufhedziso iṅwe na
iṅwe Yazwo. Amen. Itanu vha na vhuṱanzi uri Ndi Ngoho. Amen.
Ngauralo, muya Wawe…

U ya elekanya uri ndi…Hai, mpfareleni.Muya wa Yesu wo
vha u gai maḓuvha mararu musi muvhili Wawe u tshaloni?

426 Muya Wawe wo vha u heleni, ngei masiani a fhasi; huno A
vuwa. Huno ndi nga engedza zwiṱuku—zwiṱuku hafha zwine zwi
nga ni thusa nga maanḓa. Musi A tshi vuwa, Wawe…Musi A
tshi vuwa mavhiḓani, O vha a sa athu u fhedza mushumo wa
thengululo. Izwo ndi zwone. O vha a tshi khou tea u kunakisa
zwithu zwoṱhe. Mutengo wo badelwa, fhedzi uho u ofhisa ha
hele, uho u ofhisa ha mavhiḓa…Huno hafha, musi A—musi A
tshi fa, A isa phanḓa. Ho ngo ima u shuma musi A tshi fa, O isa
phanḓa na u rera!…?…Hangwelani ku tshilele kwanga ku si
kwa tshizwino, ndi a kholwa, fhedzi Ho ngo guma!
427 A ni lovhi! Muvhili waṋu u nga awela lwa tshikhalanyana,
fhedzi Mudzimu u ḓo u vusa, O fulufhedzisa uri U ḓo zwi ita.
Fhedzi ni nga si lovhe vhunga Mudzimu a nga si lovhe. Ndi
zwone. Lavhelesani, Wawe…nga murahu ha musi O fa, kha
mini…o fa kha vhafunziwa. O vha o eḓela, zwe A vha a zwone.
Vho Mu eḓedza; sa zwe A amba nga Ḽazaro, “Ndi ḓo ya nda mu
vusa.” Mudzimu o tou tea u Mu vusa.
428 Lavhelesani, A isa phanḓa, A isa phanḓa na u rera. Huno
A rera mimuya hafha khothoni. A tsela fhasi heleni, a dzhia
khoṋo kha diabolo. A vhuya murahu nahone a rera hafhu
Pharadisoni, huno a vuwa hafhu nga ḓuvha ḽa vhuraru. A dala
na vhaapostola Vhawe lwa maḓuvha a fuiṋa, huno mugumoni

a ḓuvha ḽa vhufuiṋa, A gonya nṱha; ngauri, zwoṱhe zwi kha
riṋe, vhutenda-tenda na zwiṅwe zwoṱhe…A tumula vhutenda-
tenda, u timatima huṅwe na huṅwe, huno a ita muduba wa
thabelo u bva kha ḽifhasi u ya Vhugalani kha u gonya Hawe. A
gonya nṱha nahone a dzula tshanḓani tshauḽa tsha Muhulwane
Wawe. Mukundi! Mukundi Muhulu, ngangoho. Lufu lwo vha lu
nga si Mu fare! Hele yo vha i nga si Mu fare! Ḽifhasi ḽo vha ḽi nga
si Mu fare!
429 Musi A fhano kha ḽifhasi, O ṋeiwa yone…O tsela kha
ḓorobo ya fhasisa na kha vhathu vha fhasisa, nahone a ṋeiwa
dzina ḽa fhasisa. Izwo ndi zwe vhathu vha Mu ita. O ya Yeriko,
ḓorobo ya fhasisa. Munna mupfufhisa a tou tea u gonya muri
uri a Mu lavhelese. Hafho ndi he muthu a Mu vheya hone. O
vha a mushumi wa u ṱanzwa milenzhe, mushumo wa fhasisa une
wa nga ṋetshedzwa. A vha wa fhasisa. Nahone A vhidzwa nga
dzina ḽa fhasisa ḽine ḽi nga ṋetshedzwa, Belesebulu, “mukololo
wa vhodiabolo.” Vhathu vho Mu ṋeya dzina ḽa fhasisa, fhethu
ha fhasisa, nahone vha Mu rumela fhethu ha fhasisa ngei kha
hele ya fhasisa.
430 Mudzimu o Mu vusa nahone a Mu rumela kha Maṱaḓulu a
Nṱhesa, naDzina nṱha ha dzina ḽiṅwe na ḽiṅwe. Haḽeḽuya! Ngani,
U ḓo tou lavhelesa fhasi, uri a vhone Ṱaḓulu. Khuluṋoni Yau yo
takulelwa nṱha ha maṱaḓulu a Ṱaḓulu. Nahone Dzina ḽihulusa
ḽe ḽa vhuya ḽa riṅwa ngei Ṱaḓulu na kha ḽifhasi ḽa tea u…ḽo
vhofheya u mona Nae. Izwo ndi zweMudzimu a ita Khae. Muthu
o Mu vheya fhasisa, huno Mudzimu a Mu ita wa Nṱhesa. Khoyo
U henefho, u bva fhasisa u ya, Nṱhesa.
431 O vha wa fhasisa uri A kone u ri gonyisa ri ye Nṱhesa. O
vha riṋe, uri riṋe nga tshilidzi Tshawe ri vhe Ene, vharwa vha
Mudzimu. Ndi henefho he A ya hone. Amen! Kha hu rendwe
Dzina Ḽawe. O ita nḓila uri ri kone u ya, na riṋe-vho, ḽiṅwe
ḓuvha, “Ngauri Ndi a tshila, ni a tshila-vho.”
432 Oo, ngazwo…Musi muthu a tshi gavha iḽo bono, a hu athu
u vha na muthu ane a kona u zwi ṱalutshedza. Vho lingedza na
u zwi ṱalutshedza, vha lozwa mihumbulo yavho; holwu luimbo
luhulu: “Oo lufuno lwa Mudzimu, ndi luhulu nahone lwo kuna
hani; A lu kalei nahone lu na nungo hani.” Iyo ndimana ya
u fhedza…kana ndi a tenda ndi ndimana ya u thoma, ndi:
“Arali nga enke lu tshi ḓadza lwanzhe, nahone lutombo lwa
itwa nga lupendelo;…” Ni a ḓivha uri izwo zwo wanala ngafhi?
Zwo ṅwaliwa khampengo…luvhondo ngei kha tshiimiswa tsha
vhapengo. A hu na muthu ane a nga kona u ṱalutshedza holwo
Lufuno lwaMudzimu. Oo, a zwi ambeyi, zwe A ri itela. Nṋe-nṋe,
ni nga vheya hani zwe na ita nnḓa afho? Ndi tshilidzi Tshawe,
u bva u rangani u swika magumoni. Ndo vha ndo xela, ndo
fhelela, nahone ndi si namuthisi, ndi si wa vhuḓi, hu si tshivhuya
ngazwo, huno Ene nga tshilidzi Tshawe a ḓa nahone a ri tshidza.

Oo, nṋe-nṋe. Itsho ndi Tshawe…Uyo ndi Murena wanga. Ulwo
ndi lufuno Lwawe, vhulenda Hawe.
433 Zwino ri na miniti i yelaho kha ya sumbe na dzimbudziso dzi
yelaho kha dza fumiṱhanu huno…
62. U elekanya uri ndi zwavhuḓi uri vhasadzi vha ite mishumo

yavho nnḓa ha tshivhidzo?
434 Ee. Iyo i tou vha mbudziso, itou vha…a si mbudziso ya
luṅwaloni, fhedzi…Ngangoho, ndi a ralo. Ee, muṋe wanga,
roṱhe ri vhashumi. Vhasadzi vha na vhuimo havho, nahone
ngangoho vha a tea. Ee, muṋe wanga. Ni ite mishumo yaṋu yoṱhe
ine na kona u ita, hunoMudzimu u ḓo ni fhaṱutshedzela izwo.

Zwo luga, zwino kha ri vhone:
63. Ndi a humbela uri u ṱalutshedze vhuraru. Murwa u dzula

hani kha tshanḓa tshauḽa tsha Khotsi, a tshi rabelela
yone…vhone Khotsi, arali vha si vhathu vhavhili?

435 Zwo luga, khonani i funeaho, izwo ndi…izwo ndi—izwo ndi
nzumbululo. Arali Yesu o ri, “Nṋe na Khotsi Anga ri Tshithihi,”
zwenezwo vha nga vha hani vhavhili? Ni a vhona? Zwino, a si
vhavhili.
436 Musadzi o vhuya a ri kha nṋe, huno ndo vha ndi tshi khou
ṱalutshedza izwo, a ri, “Iwe namufumakadziwau ni—ni vhavhili,
fhedzi ni muthihi.”
437 Nda ri, “Fhedzi, Mudzimu naMurwa vho fhambana na izwo,
ni a vhona.” Nda ri, “U khou mmbona?”

“Ee.”
“U khou vhona mufumakadzi wanga?”
“Hai.”

438 Nda ri, “Zwenezwo-ha, Khotsi na Murwa vho fhambana;
Yesu o ri, ‘Musi ni tshiMmbona, no vhonaKhotsi.’”Ni a vhona?
439 Khotsi na Murwa…Khotsi vho vha vha Yehova Ramaanḓa
(Mudzimu) vha tshi khou dzula kha thaberenakeḽe i no pfi Yesu
Kristo, ye ya vha i Murwa wa Mudzimu o ḓoliswaho. Yesu o vha
a Muthu, Mudzimu ndi Muya. Nahone a hu na muthu ane o no
vhona Mudzimu na luthihi, fhedzi mubebwa nga Khotsi a eṱhe
o Mu khwaṱhisedza. O vha…O…Vhuvha Hawe, vhumuthu
Hawe, Vhukhethwa Hawe, zwoṱhe zwe A vha a zwone, O vha
a Mudzimu! O vha a si tshiṅwe tshithu tshiṱuku kana tshihulu u
fhira Mudzimu. Fhedzi, O vha a Muthu. O vha a Muthu, nnḓu
ye Mudzimu a dzula khayo. Ndi zwone, O vha a vhudzulo ha
Mudzimu.
440 Zwino, arali ni tshi khou ṱoḓa maṅwe Maṅwalo a izwo…
Mukomana Neville, arali wa nngwanela Marko Mukhethwa
14:62. Huno Khaladzi Wood, wa nngwanela Vhaefesa 1:20.
Muṅwe muthu-vho a na Bivhili? Zwo luga, imisani tshanḓa
tshaṋu. Khaladzi Arnold, u na iṅwe afho murahu? Zwo luga,

nngwaneleni Mishumo 7:55. Zwo luga. Marko 14:62, Mukomana
Neville; na Khaladzi Wood ndi Vhaefesa 1:20; Mishumo 7:55,
Khaladzi Arnold.
441 Zwo luga, wo i wana, Mukomana Neville? Zwo luga, vhalani
zwino: [Mukomana Neville u ya vhala, “Huno Yesu a ri, Ndi nṋe:
huno ni ḓo vhona Murwa wa muthu o dzula tshanḓani tshauḽa
tshamaanḓa, nahone a tshi ḓa a khamakole a ṱaḓulu.”—Mudz.]
442 Zwo luga, zwino, lavhelesani mutala wa u thoma hafho. Yesu
o ri, “NDI NṊE.”
443 “NDI NṊE.” Uyu NDI NṊE o vha a nnyi? A hu athu u vha
na muthu kha shango ḽoṱhe ane a kona u Zwi ṱalutshedza. Na
vhone…vhoinwi vhane na vhala ṱhalusa maipfi ya lexicon na
zwiṅwe, a hu athu u vha na muthu ane a kona u ita…Ndi J-v-
h-u. Huno na matshudeni a Vhahevheru a vha kona u Zwi bula.
Itsho tshiṱaka tshi dugaho hafho, ḽiya ḓuvhamusi A tshi ṱangana
na Mushe, Ho vha hu J-v-h-u. Ngauralo vha Zwi bula sa “J-o-h,
Yehova,” fhedzi A si “Yehova.” J-v-h-u, ni a vhona, a hu na ane
a ḓivha.
444 Huno ni ri, “Zwo luga,Mushe o vha a nga si Zwi kone.”
445 A ri, “Ndi ḓo ri ndi nnyi?”
446 A ri, “U ri, ‘NDI NṊE’ o nthuma. NDI NṊE.”
447 Zwino lavhelesani.NDI NṊE ndi tshifhinga tsha zwino, hu si
“Ho vha hu nṋe” kana “Hu ḓo vha nṋe,” NDI NṊE. Zwino, A ri,
“Hezwi zwi ḓo vha tshihumbudzi khamirafho yoṱhe:NDINṊE.”
448 Zwino lavhelesani kha Yesu o ima hafha tshimimani ḽiya
ḓuvha. Vha ri, “Ri a zwi ḓivha uri u ya penga.” Maipfi one,
“U mpengo” (mpengo ndi u “penga”). “Ri a zwi ḓivha uri u ya
penga. UMusamaria, u na diabolo.” (YohaneMukhethwa, ndima
ya vhu6) Huno a ri, “Zwino, uri u mu…wo vhona Abrahamu,
huno u muthu a sa athu u fhirisa miṅwaha ya fuṱhanu?” (A nga
vha o vha a tshi vhonala a muhulwane u fhira miṅwaha Yawe,
fhedzi O vha a tshi tou vha na furaru, fhedzi mishumo Yawe.) A
ri, “U ṱoḓa u amba uri u muthu a sa athu u fhirisa miṅwaha ya
fuṱhanu, huno wa ri wo ‘vhona Abrahamu’? Ri a zwi ḓivha uri u
ya penga zwino.” Ni a vhona?

A ri, “Phanḓa ha musi Abrahamu a tshi vha hone,
NDI NṊE.”
449 “NDI NṊE,” O vha a ene NDI NṊE muhulu. Khoyu afha u
khou dovha a vhudza Vhayuda, ni a vhona, “NDI NṊE! Huno
musi ni tshi Mmbona ndi tshi ḓa ndi kha tshanḓa tshauḽa tsha
maanḓa,…” Ndi zwone?
450 Vhalai izwo hafhu, murathu: [Mukomana Neville u ya vhala,
“Musi ni tshi vhona Murwa wa muthu o dzula kha tshanḓa
tshauḽa tsha maanḓa, nahone a tshi vhuya e kha makole a
ṱaḓulu.”—Mudz.]

451 Vhalai yau zwino, Khaladzi Wood: [Khaladzi Wood u
ri, Vhaefesa 1:20?—Mudz.] Ee, mme. [Khaladzi Wood u ya
vhala, “Zwe a ṅwala kha Kristo, musi a tshi mu vusa
vhafuni, nahone a mu dzudza kha tshanḓa tshawe tshauḽa ngei
maṱaḓulu.”—Mudz.]
452 Zwo luga, vhalai yau, khaladzi. Ni a vhona, Zwi khou
fana: [Khaladzi Arnold u ya vhala, “Fhedzi ene, ngauri a vha
o ḓala Muya Mukhethwa, a lavhelesa ṱaḓulu, huno a vhona
vhugala ha Mudzimu, na Yesu o ima tshanḓani tshauḽa tsha
Mudzimu.”—Mudz.]
453 Zwino, ni a vhona, Ye-…Mudzimu a nga si vhe na tshanḓa
tshauḽa tshihulu, ni a vhona, huno Yesu o ima kha tshanḓa
Tshawe tshauḽa. Tshone tshanḓa tshauḽa zwi amba “ndaulo.” Ni
a vhona? Sa tsumbo, mini arali—arali ndo vha ndi maanḓa oṱhe
a tshivhidzo, kana ndo vha ndi mubishopho wa iṅwe nḓila-vho,
huno Mukomana Neville a dzhia vhuimo hanga, u ḓo vha a kha
tshanḓa tshanga tshauḽa. Ni a vhona, izwo zwi amba uri u…u
ḓo vha a kha tshanḓa tshanga tshauḽa.
454 Zwino, Yesu u kha tshanḓa tshauḽa tsha Maanḓa. Zwino, O
ralo, hafha kha Vhaefesa, musi a tshi khou zwi ṱalutshedza, U
kha tshanḓa tshauḽa tsha Maanḓa. “Maanḓa oṱhe a Maṱaḓulu
na ḽifhasi” (O ri, nga murahu ha mvuwo Yawe) “o ṋetshedzwa
zwanḓani Zwanga. Ndi na maanḓa oṱhe a Maṱaḓulu na ḽifhasi.
Tshimbilani huno ni funze tshaka dzoṱhe, ni tshi vha lovhedza
nga Dzina ḽa Khotsi, na Murwa, Muya Mukhethwa, ni tshi vha
funza u tevhela zwithu zwoṱhe zwe Nda ni laya; vhonani, Ndi na
inwi misi yoṱhe, u swikamagumoni a shango.”
455 “Maanḓa oṱhe a Maṱaḓulu na ḽifhasi.” Ndi ngafhi afho…
Arali hu na mudzimu nṱha hafho nnḓani Hawe, ha na maanḓa.
Ni a vhona, hu nga si vhe na muṅwe Mudzimu. “Maanḓa oṱhe
a Maṱaḓulu na ḽifhasi” a tshanḓani Tshawe. Ngauralo, ni a
vhona, “O ima tshanḓani tshauḽa,” (vhunga muthu o vhudzisa
mbudziso), a zwi ambi…
456 Zwino lavhelesani! Muvhili…Mudzimu ndi Muya. Ee, ndi
vhangana vho no pfesesa izwo? i ri ni “Amen.” Mudzimu ndi
Muya, Yesu ndi Muthu, huno Yesu o vha a Mudzimu o itwaho
ṋama. Yesu o vha o ralo…A ri koni u vhona Mudzimu, ni a
vhona, Ndi Muya. Ni nga si vhone muya. “A hu na muthu o no
vhonaho Mudzimu na luthihi.” A hu na muthu ane a nga vhona
Mudzimu.
457 I ri ni ndi ambe hezwi, “A ni athu u mmbona.” A ni
athu u mmbona vhutshiloni haṋu hoṱhe, nahone a ni nga
vhuyi na mmbona. Ndi zwone. Ni vhona hoyu muvhili une wa
khwaṱhisedza hoyu muthu, ane a vha nga ngomu hafha. Zwino,
hoyu muvhili a u na Vhutshilo Vhu Sa Fheli, fhedzi muya u na
Vhutshilo Vhu Sa Fheli. Hoyu muvhili u ḓo humela murahu,
fhedzi u ḓo vuwa hafhu u tshi fana, vhunga thoro ya gorou

i tshi wela mavuni. Vhukriste ho ḓitika nga mvuwo, hu si u
shandukisa. Mvuwo; Yesu muthihi we a tsa fhasi, Yesu muthihi
we a vuwa. Arali na tsa ni na ṱhoho tswuku, ni vhuya murahu na
ṱhoho tswuku; arali na tsa ni na ṱhoho ntswu, ni vhuya murahu
na ṱhoho ntswu. Ni a vhona, ndi mvuwo.
458 Musi ni tshi ya u ḽa…Ndo vhudzisa dokotela izwo, a si kale,
nda ri, “Ndi nga mini musi ndi na miṅwaha ya fumirathi…
Tshifhinga tshoṱhe ndi tshi ḽa, ndi vusuludza vhutshilo hanga?”
459 A ri, “Ndi zwone.”
460 U dzhenisa ntswa—tsinga ntswa tshifhinga tshoṱhe musi u
tshi ita…yone—yone ṋama…kana zwiḽiwa zwi ita tsinga dza
malofha, huno tsinga dza malofha dzi u ita uri u vhe na nungo.
Ndi nga nḓila ine wa tshila ngayo. Zwenezwo, tshiṅwe tshithu
tshi tea u fa tshifhinga tshoṱhe, uri u tshile. Ḓuvha ḽiṅwe na
ḽiṅwe, tshiṅwe tshithu tshi ya fa: arali wa ḽa ṋama, kholomo yo
fa; kana tshini na tshini tshine wa ḽa; huno khovhe yo fa; kana
yone—yone gorou yo fa, uri i ite vhurotho; maḓabula o fa, ane a
ita maḓabula; nahone yone…tshivhumbeo tshiṅwe na tshiṅwe
tsha vhutshilo; u kona u tshila fhedzi nga kha zwithu zwo faho.
461 Huno ni kona u tshila lwa u ya Nga Hu Sa Fheli ngauri
tshiṅwe tshithu tsho fa: Yesu. A si ngauri no vha muraḓo
wa tshivhidzo, a si ngauri no lovhedziwa, a si ngauri ni bula
Vhukriste; ngauri no ṱanganedza Vhutshilo ha Yesu Kristo ho
shuluwaho…Malofha o shulutshelaho inwi, nahone no Mu
ṱanganedza sa Mutshidzi waṋu.
462 Zwino, lavhelesani, ndi vhudzisa hezwi. Ndi khou ṱoḓa u ni
vhudzisa hezwi. Lavhelesani kha hezwi, zwo naka. Khaṅwe ndo
no funza ngazwo (a thi ḓivhi) hafha; ndi rera huṅwe na huṅwe,
ni ya hangwa zwine na amba huṅwe…huṅwe fhethu. Fhedzi,
ndi ngani zwo ralo, zwenezwo…
463 Zwino, ndi a kholwa, Khaladzi Smith…A thi ḓivhi arali
ndi tshi ḓivha Mukomana Fleeman a re murahu-rahu kana hai.
Huno Tryphena, ndi mu elelwa musi a tshe musidzana muṱuku.
U ya nnyelelwa, musi ndi tshi kha ḓianzela u…ndi muṱuku,
mupfufhi, wa tshivhumbeo tshiṱuku; mutswu, wa mavhudzi a
fhefheḓaho. Ndo vha ndi tshi lwa mavili. Oo, ndo elekanya uri
ndo vha ndi muthu wa vhukoni shangoni. “Oo,” ndo elekanya,
“ho vha hu si na muthu ane a nga nthwa. Hai, muṋe wanga.”
Fhedzi ndo—ndo tsilufhadzwa kha izwo, ni a vhona. Fhedzi
ndi…Zwino, nda elekanya uri, “Oo, nṋe-nṋe.” Nda elekanya,
“Arali na nga vheya hezwi zwithu kha muṱana wanga, ndi ḓo
tshimbila nda tsa na tshiṱaraṱa natsho.” Zwo tou ralo, a hu na
tshi nthithisaho. Huno tshifhinga tshoṱhe musi ndi tshi ḽa, ndi a
hula na u vha wa nungo tshifhinga tshoṱhe. Tshifhinga tshoṱhe
ndi tshi dzhenisa vhutshilo vhuswa ngomu…Ndo ḽa khavhishi,
maḓabula, na ṋawa, na ṋama, sa zwine nda ita ṋamusi. Huno ndi

vha wa nungo na u hula tshifhinga tshoṱhe. Huno musi ndi tshi
swika kha u vha wa ya fumbili-ṱhanu…
464 Ndi ḽa khwiṋe zwino u fhira zwe nda vha ndi tshi ralo
murahu ngei, noṱhe ni a nnḓivha, ni a zwi ḓivha. Ndi a kona u
ḽa khwiṋe zwino, roṱhe ri a ralo. Fhedzi ndi ngani, Mukomana
Eagen, zwenezwo, arali ndi kha ḓi ḽa zwiḽiwa zwa khwiṋe,
vhunzhi hazwo, dzivithamini dza khwiṋe na zwiṅwe zwoṱhe…
Huno musi ndi tshi ḽa nga maanḓa, ndi tsela fhasi nga zwiṱuku.
Huno zwino ndi khou vha muthu wa mashaḓa o govhaho, wa
phanḓa, nahone ndi khou bva mmvi, huno zwanḓa zwi khou
onyana, tshifhaṱuwo tshi khou humela ngomu, mashaḓa a khou
tsela fhasi, ngamatsheloni zwi a konḓa u vuwa, huno…Oo, nṋe-
nṋe. Ndi mini? Arali nda vuseledza vhutshilo hanga tshifhinga
tshoṱhe musi ndi tshi ḽa, ndi ngani?
465 Arali ndi tshi khou shela maḓi u bva kha dzhege u ya kha
ngilasi, huno a swika kha hafu, huno a thoma u tsela fhasi
tshifhinga tshoṱhe vhudzuloni ha u gonyela nṱha; huno musi ndi
tshi isa phanḓa na u shela, a engedza luvhilo lwa u tsela fhasi.
Khezwo-ha. Huno ni nga si zwi sumbedze nga tshisaintsi arali ni
tshi khou ṱoḓa u ralo. Ino Bugu ndi tshone tshithu tshi tshoṱhe
tsha u sumbedza uri Mudzimu o dzudzanya; ndi nzudzanyo,
Mudzimu o ri vhona ri tshi khou ḓa.
466 Vhoinwi vhakalaha, na vhoinwi vhakegulu, khaṅwe vhaṅwe
vha—vha vhanna vha vhoinwi na vhasadzi vha vhoinwi vha
nga vha vho no lovha. Izwo a zwi—izwo a zwi thithisi tshithu.
Haḽeḽuya. Vha tou vha seli ha xaraḓeni ngei, vho lindela;
ngangoho. Nahone vho ṱulutshelwa u vha na inwi hafhu. Ndi
zwone, ngangoho, vho ralo. Vho ṱulutshelwa u vha vhoṱhe hafhu.
Bivhili i ri vho ralo, mimuya fhasi ha aḽeṱare i khou lila, “Murena,
zwi ḓo fhela lini?” Ni a vhona? A vha ho kha vhuimo havho ha
vhukuma.
467 Mudzimu ho ngo ri ita Vharuṅwa, o ri ita vhanna na
vhasadzi. Ri ḓo dzula ri vhanna na vhasadzi, ngauri ri tou
vha tshone—tshone tshibveledzwa tsha vhuṱali ha Mudzimu ene
muṋe. Ri nga tou dzula ri vhanna na vhasadzi.
468 Fhedzi zwi itiwa nga mini? Ni a vhona, khaṅwe ni elekanya
uri musi ni tshi tshimbila ni tshi ya kha aḽeṱare, inwi na mukala,
na ri ri dzhiana uri ri vhe mufumakadzi o maliwaho lwa mulayo
nahone ri ḓo tshila roṱhe kha tshivhumbeo tshikhethwa tsha
mbingano, na tshone—tshone tshilidzi tshaMudzimu na zwiṅwe,
nahone vhuṱanzi hoṱhe vhune na ṋeya, na khumbelo dzine na ita.
Tshithu tsha u tou thoma ni a ḓa, ni thoma u vhona, vhoinwi
noṱhe. O vha o dziba, nahone mavhudzi a tshi penya; huno mma
na awe a vhuḓi, maṱo maṱuku a buraweni, kana maṱo a lutombo,
kana zwenezwo zwiṅwe. Oo, no mu lavhelesa hani. Na tshimbila
ni tshi bva, na lavhelesa kha baba, “Zwino, ayomashaḓa o imaho
zwa vhuḓi”; huno hu sa athu u fhela tshifhinga tshilapfu a thoma

u neta. Mma vha bva mmvi, vhulwadze ha marambo ha dzhena
na zwiṅwe. Huno ho no fhela tshifhinganyana, vha ṱuwa, kana
a ṱuwa.
469 Ho vha hu mini? Musi Mudzimu a tshi ni vhona no ima
afho, A ri, “Ndi zwenezwo, ndi yone nḓila ine Nda khou ni ṱoḓa
ngayo.” Zwo luga, lufu, iḓa, fhedzi u nga si vha dzhie u swika
Ndi tshi u tendela.
470 Oo, oo, ndi elekanya nga Yobo. Ee, Mudzimu o vha o
lavhelesa fhasi, Yobo o zwi ḓivha uri Mudzimu u ya mu funa.
(Huno lavhelesani a nga si ni dzhie.) A ri, “Wo mu wana
zwanḓani zwau, fhedzi u so ngo dzhia vhutshilo hawe.”
471 Huno tshithu tsha u thoma u itea, mashaḓa a thoma u govha,
huno ho no fhela tshifhinganyana na ṱuwa. Ho vha hu mini
zwo iteaho?
472 Zwino, khamvuwo a hu nga vhi na tshithu na tshithihi tshine
tsha sumbedza lufu. Hu nga si vhe na tshithu na tshithihi tshine
tsha sumbedza ḽino ḽifhasi, tshine…Ni a vhona, no takuwa nga
lufuno lwa Mudzimu, no vha na vhutshilo. Zwenezwo lufu lwa
dzhena, lwa ni dzhia. Ni tshi khou ḽa zwiḽiwa zwithihi na zwiṅwe
zwoṱhe, ni tshi khou ṅwa lushaka luthihi lwa maḓi, zwoṱhe;
fhedzi lufu lwa dzhena. Fhedzi tshifanyiso tsho no dzudzanywa.
Haḽeḽuya. Kha mvuwo ni ḓo vha vhutshilo hafhu. Nahone a hu
nga vhi na lufu, kana tshifanyiso tsha lufu, kana u aluwa, kana
u holefhala kana tshiṅwe tshithu. U sa tsha fa, ri ḓo ima kha
u fana Nae, ro khunyeledzwa lwa tshoṱhe. Haḽeḽuya. Oo, ndi…
Izwo zwi ita muṅwe na muṅwe uri a huwelele, nga maanḓa musi
ni tshi swika kha miṅwaha yanga.
473 Miṅwaha yanga ndi, ndi a kholwa, musi ni, elekanyani
ngazwo, lwa u fhirisa. Ni tou vha afho fhethu ha u shanduka,
ni a vhona. Yone…Ni thoma u ḓivhudzisa, “Ndi malugana
na mini izwi zwoṱhe? Ndo ita mini?” Ndi lavhelesa murahu
hafha, nda elekanya, “Nṋe-nṋe, vhuthu; zwo luga, o ya ngafhi,
Murena? Khezwi ndi fhano, ndi na miṅwaha ya fuiṋa-malo.
Miṅwe miṅwaha mivhili, ndi ḓo vha ndi na hafu ya ḓana. Whew.
Ndi tou vha…”
474 Lavhelesa kha mimuya miṱuku ye nda kunda. Ndi khou ṱoḓa
u kunda ya dzimiḽioni na ya dzimiḽioni. Mudzimu, nthuse. Ndi
a ḓishona na musi ndi tshi vhuya hayani ndi tshi khou bva
lwendoni. Elekanyani, “Oo, khaṋo yo vhibva, nahone vhashumi
ndi vhaṱuku. Vha dzimiḽioni vha re tshivhini na kha zwi
shonisaho vha khou fa ḓuvha na ḓuvha, thetshelesa mbidzo
yavho.” Ndi ya u eḓela henefho nga madekwana huno nda pfa
avho vhadzia u sa tenda vha ṱungufhadzaho vha tshi khou
huwelela ngei shangoni. Vho ḓa hani nga zwigidi, vha tshi khou
sukumedzelana kha nṋe, huno—huno ndo ima nnḓa henefho
vhukavhamabufho he vha vheya mmbi nnḓa henefho uri i vha
humisele murahu, u tou pfa tshiṱori tsha YesuKristo.

475 Huno afha ri a kona u luvhelela, na u kunguwedza kha
mabammbiri na zwiṅwe zwoṱhe, nahone ra wana fhethu ha
khwiṋe ha uri vha dzule fhasi, u mvumvusea ha khwiṋe na
vhuimbeleli ha vhuḓi, vha ḓo ḓa huno “Oooo, zwo luga, ndi a
kholwa izwo zwo vha zwo naka, fhedzi a zwi weli kha lutendo
lwanga.”
476 Oo, nṋe-nṋe, zwi—zwi—zwi ḓo dzhia tshifhinga tshi
ngafhani? A zwi…zwo khakheya. Huno afha ri khou laṱekanya
dzi thani dza dzibiḽioni dza maḓana dza zwiḽiwa mafagini a
tshika, huno avho vhathu vha zwi ṱanganedza nga dakalo. Huno
vha zwivhumbwa zwa ḽifhasi vhunga riṋe. Nṋe-nṋe, ri…Zwo
luga, izwo zwi nga si ralo lwa tshifhinga tshilapfu.
477 Zwo luga, zwino, Khotsi ndi Nnyi? Khotsi na Murwa ndi
Tshithihi. Lavhelesani, kha Yohane ya u Thoma 5:7, I ri, “Hu na
zwiraru zwine zwa tendelana Ṱaḓulu, Khotsi, Ipfi (ḽine ḽa vha
Murwa)…Khotsi, Murwa, na Muya Mukhethwa: izwo zwiraru
ndi Tshithihi.”
478 “Hu na zwiraru zwine zwa tendelana kha ḽifhasi, zwine ndi
maḓi, malofha, na Muya.” Izwo ndi zwivhumbeo zwiraru zwe
zwa bva kha muvhili wa Kristo. Vho runga lurumbu Lwawe:
maḓi a bva, Malofha a bva, “Zwanḓani Zwau Ndi kumedza
Muya Wanga.” Khezwo-ha, izwo ndi zwivhumbeo zwiraru. Izwi
zwiraru a si tshithihi, fhedzi zwi tendelana kha tshithihi.
479 Khotsi, Murwa, na Muya Mukhethwa; Yohane ya u Thoma
5:7, i ri, “Hezwi zwiraru ndi Tshithihi.”
480 “Maḓi, malofha, na Muya zwi tendelana kha tshithihi.”
A si Tshithihi, fhedzi zwi tendelana kha tshithihi. Ngauralo
Khotsi…Huno tshithu tshi tshoṱhe tshine muvhili wa kona u
ita, musi Mudzimu a tshi kona u Ḓivhona, uri kha tshigwevho
tshe hoyu muvhili wa fhira khatsho, hu na u ṱangana…hu na
u ṱangana henefho, ni a vhona. Ndi musi A tshi vhona Malofha
o ima vhukati Hawe na khaṱhulo. Ipfi Ḽawe kheḽi hafha, ḽi ri,
“Ḓuvha ḽine wa ḽa, ḽeneḽo ḓuvha u ḓo fa.” Huno afha Yesu u ri,
“Ndi…Fhedzi Ndo dzhia vhuimo havho. Ni a vhona, Ndo dzhia
vhuimo havho.”
481 Ni a elelwa tshiṱori tshanga vhuṅwe vhusiku he nda vhona
bono ḽa musadzi muvhi we a vha a lufherani afho? Huno ndo
vha ndi tshi khou mu haṱula, nda ri, “Mudzimu, ndi ngani u
sa thuthubisi afha fhethu?” Zwenezwo A ntsumbedza nṋe, ni a
vhona.Huno nda ya khae nahone ndamu vhudza zwe zwa itea.

Zwino, heyi ndi mbudziso yanga ya u fhedza.
64. U elekanya uri, u ya nga Maṅwalo, uri Vhayuda vha ḓo

ralo… vha ḓo ṱanganedza Kristo phanḓa ha u Takulelwa
Ṱaḓulu ha Tshivhidzo?

482 Ndi—ndi—ndi tenda nga maanḓa kha u Takulelwa Ṱaḓulu
ha Tshivhidzo…Hokwu ndi kuhumbulele kwanga, ni a vhona.

Huno arali ri na tshifhinga, ri ḓo fhira khazwo, fhedzi yo—yo
no fhira ṱahe zwino. Lavhelesani, ndi a tenda uri Vhayuda vha
ḓo ṱanganedza Kristo kha u Vhuya Hawe ha vhuvhili. Zwino
elelwani, uri uyo muthu a ḓivhe hezwi, maṱo ashu o pofudzwa,
kana, maṱo avho o pofudzwa uri ri kone u ṱanganedza u vhona
hashu. Nnyi na nnyi u ya zwi ḓivha, Maṅwalo a amba nga
izwo. Ndi zwone? Paulo u ri vhudza uri ashu…uri ro vha ro
pofudzwa…uri Vhayuda vho vha vho pofudzwa uri ri kone u
ṱanganedza Kristo. Ni a vhona? Huno ro vha ri muri wa muṱwari
wa ḓakawewa dzheniswa nga adopusheni khamuri.
483 Zwino kuhumbulele kwanga khoku, ndi khou tou ya u ni
ṋeya…Vho mmbudzisa, “U elekanya uri…?” Zwino kheyi
nḓila ine nda elekanya uri zwi ḓo itea ngayo. A thi ḓivhi.
Zwenezwo zwine zwa ḓo itea, ndi na vhuṱanzi uri nga tshilidzi
tsha Mudzimu na khathutshelo Dzawe, ri ḓo vha ri henefho;
ni a vhona, nga tshilidzi Tshawe, zwi nga vha mini kana mini.
A thi koni u zwi wanulusa, fhedzi khezwi zwine nda elekanya.
Ndi a tenda uri ri kha tshifhinga tsha vhufhelo. Ndi a tenda uri
tshikhathi tsha Vhannḓa tshi khou fhela zwino. Ndi a tenda uri
ri kha u vala.
484 Huno zwino Vhayuda; zwithu zwivhili zwe zwa dzulela u
khakhela Vhayuda khezwi: Vho pofudzwa, vho vha vha sa ḓo
zwi vhona; nahone ngauri Vhannḓa, kha tshiṅwe, tshifhinga
tshinzhi…
485 Ndo amba na Muyuda ngei Benton Harbor, Khaladzi Smith,
huno ni a ḓivha zwe a mmbudza zwone? Ngei kha muṅwe wa
havho Vhaisiraele…fhethu ha Vhaisiraele afho. Heyi mbudziso
malugana na u fhodzwa ha muthu wa bofu. Huno a ri, “U
nga si tumule Vhayuda nga…U nga si tumule Mudzimu a
bva zwipiḓa zwiraru huno wa Mu ṋetshedza Muyuda; u Mu ita
Khotsi, Murwa, na Muya Mukhethwa.” A ri, “U nga si ite izwo
kha Muyuda, a ri vhaloshi vha midzimu.” A ri, “Ri tenda kha
Mudzimumuthihi.” Ni a vhona?
486 Huno u ya wa ita Mudzimu vhararu: Mudzimu Khotsi,
MudzimuMurwa, naMudzimuMuyaMukhethwa; u tou pofudza
Muyuda henefho, ngauri u ḓivha khwiṋe. U ḓivha khwiṋe u fhira
izwo. Izwo zwi ḓo u ita muloshi wa midzimu vhunga muloshi
wa midzimu muṅwe na muṅwe, u na midzimu miraru. U tea u
vha ita Mudzimumuthihi, izwo a si midzimumiraru, ndi dziofisi
tharu dza Mudzimu muthihi. Ni a vhona, Mudzimu o shuma kha
Vhukhotsi, O shuma kha Vhurwa, nahone U shuma zwino kha
tshikhathi tshaMuyaMukhethwa. NdiMudzimumuthihi.
487 Ndi ngazwo ro laedzwa uri ri lovhedze nga Dzina ḽa Khotsi,
Murwa, Muya Mukhethwa; ngauri, a si nga dzina ḽa…Nga
Dzina, hu si madzina; a si nga madzina, kana nga dzina ḽa
Khotsi, nga dzina ḽa Murwa, nga dzina ḽa Muya Mukhethwa;
fhedzi “nga Dzina ḽa Khotsi, Murwa, na Muya Mukhethwa.” Ni

a vhona, u limuwaMudzimu muthihi sa Kristo. Ni a vhona, izwo
ndi zwine Ene a vha zwone, zwi nga si vhe nga iṅwe nḓila. Ni a
vhona? Huno Luṅwalo…
488 Huno—huno arali nzumbululo yashu yo khakheya,
zwenezwo Petro na vhaapostola vhoṱhe vho funza zwithu
zwo khakheyaho; ngauri muthu muṅwe na muwe kha Bivhili
o lovhedzwa nga Dzina ḽa Murena Yesu Kristo. A hu na muthu
na muthihi we a vhuya a lovhedzwa nga “Khotsi, Murwa, Muya
Mukhethwa,” ndi pfunzo ya Katoḽika. Ndi nga ni sumbedza
zwone nga maipfi avho, na nga ṱhalusa maipfi dza lexicon na
zwiṅwe. Ndi mikhuvha ya Katoḽika nahone a si—a si pfunzo ya
Bivhili. Huno a hu na muthu…
489 NaKhosi ya England yo lovhedzwa ngaDzina ḽa YesuKristo.
U yela kha miṅwaha ya maḓana a rathi murahu ha lufu lwa
muapostola wa u fhedza, hu sa athu u vhidzwa u pfi England,
hu tshi vhidzwa u pfi “Shango ḽa Muruṅwa.” Ndi hone hune ḽa
bva hone, iḽo dzina. O lovhedzwa ngaDzina ḽa YesuKristo.
490 Ndi tshini tsho mu shandukisaho, ho vha tshiṋoni
tshiṱuku. Musi…Arali ndi tshi kona u elekanya…a si Angelo
Mukhethwa. Dzina ḽawe o vha a tshi pfi nnyi, zwino? Agadabus
[Mupeleṱo u si na vhuṱanzi—Mudz.], Agadabus Mukhethwa, ndi
a tenda ndi ene. A thi na vhuṱanzi na heḽo dzina, zwino. Fhedzi,
naho zwo ralo, o gonyela nṱha henefho, huno vha wana zwiṅwe
zwa hezwi…
491 Vho vha vhidza vharuṅwa ngauri, vhathu na vha Assyrian
na vhaṅwe vho vha vho ṱumana na u swifhala, huno haya
Makhuwa o vha a na malapfu, matshena, mavhudzi masekene,
ṱhoho dza mavhudzi masekene, dzi Anglo-Saxon, ni a ḓivha,
maṱo a lutombo. Huno vha ri, “Vha vhonala sa Vharuṅwa,” huno
vha ḽi vhidza “Shango ḽa Muruṅwa.”
492 Huno ene—ene mulanda wa Murena o gonya nṱha hafho
nahone o vha a tshi khou rera kha khosi yavho, nahone vho vha
vho dzula kha tshihulu, tshivhaso tsho vuleaho. Ndo vha ndi
tshi khou vhala ḓivhazwakale yazwo a si kale. Huno tshiṋoni
tshiṱuku tsha fhufhela tshedzani nahone tsha humela murahu,
huno khosi ya vhudzisa mbudziso, “Tsho bva ngafhi nahone tsho
ya ngafhi?” Ni a vhona? “Tsho ḓa tshedzani, nahone ra tshi
vhona, huno tsha humela murahu swiswini. Naa iyo a si nḓila
ine muthu a ṱuwa ngayo?” a ralo.
493 “Fhedzi o vha a mini phanḓa ha musi a tshi ḓa afha?” mureri
a ralo, ni a vhona. Izwo zwo wana khosi; huno matsheloni o no
tevhela, ene na nnḓu yawe vha lovhedzwa nga Dzina ḽa Yesu
Kristo. Ndi zwone.
494 Zwenezwo mini-ha? Muthu wa u thoma we a vhuya a
shashwa kana u lovhedzwa nga iṅwe nḓila nga dzina ḽa
“Khotsi, Murwa, Muya Mukhethwa,” o vha a kha tshivhidzo
tsha Katoḽika. U shashwa ha u thoma he ha itea, ho itea kha

tshivhidzo tsha Katoḽika. U shelwa ha u thoma he ha vhuya
ha itea, ho itea kha tshivhidzo tsha Katoḽika. Tshivhidzo tsha
phurositente tshi dzulela u lovhedza…khaBivhili, vhaapostola,
nga u ngwandamedza nga Dzina ḽa Yesu Kristo. Hoṱhe-hoṱhe.
Itanu wana fhethu huthihi hune ho no vha na zwiṅwe zwithu-
vho, ni a vhona.
495 Zwino, kha tshino, tshino tshifhinga tshihulu, Vhayuda vha
nga si…Ndo vhudzisa mufunzi, nda ri, “Mufunzi, zwi ḓo ni
konḓela u tenda vhaporofita?”
496 A ri, “Ndi a tenda vhaporofita.”
497 Nda ri, “Kha Yesaya 9:6, o vha a tshi amba mini, ‘Kha riṋe
Murwa o bebwa’? O vha a tshi khou amba nnyi?”
498 A ri, “O vha a tshi khou ambaMesia.”
499 Nda ri, “Zwenezwo-ha uri Mesia u ḓo bebiwa?”
500 “Ee, U ḓo bebiwa.”
501 Nda ri, “Zwenezwo arali A tshi ḓo bebiwa, U na…U ḓo vha
na mme.”
502 “Ee, U tea u vha na mme. Nahone U tea u vha na khotsi, na
vhone-vho,” a ralo.
503 Nda ri, “Ngangoho. Huno zwi ḓo u konḓela u tenda uri uyo
o vha a si…uri Mudzimu ane a vha Yehova Muhulu We a vula
Lwanzhe Lutswuku, a nga si bebe holwu Lushie nga mbebo ya i
mangadzaho?” Ni a vhona? Khoyo henefho.
504 A ri, “Fhedzi ni nga si Mu ite midzimumiraru.”
505 Nda ri, “Ha midzimu miraru.” Nda ri, “Ndi vhushaka
vhufhio vhuneMesia a ḓo vha naho khaMudzimu?”
506 A ri, “U ḓo vha Mudzimu.”
507 Nda ri, “Zwino wo zwi wana. Zwino wo zwi wana, Ndi
Mudzimu.” Ndi zwone kokotolo.
508 Zwenezwo a lingedza u mmbudza, a ri, “Zwo luga, hoyu
munna o vha ambava, hoyuYesuwaNazareta. O vha ambava.”
509 Nda ri, “Mufunzi, O vha a mbava hani?”
510 “Zwo luga,” a ri, “maṅwalo au a amba uri ‘O ya tsimuni ya
mavhele nga ḓuvha ḽa Savhatha, huno a dzhiamavhele.’”
511 Nda ri, “Zwino, mufunzi, u ḓivha khwiṋe…zwinzhi nga
Luṅwalo u fhira izwo. Luṅwalo lwau lu amba uri zwo tendelwa,
‘Zwo tendelwa uri muthu a ye a ḽe mavhele u ya nga hune a funa,
fhedzi a so ngo panga sagani ḽawe huno a ṱuwa nao.’ Mulayowau,
mufunzi.”
512 Huno a ima henefho zwiṱuku, a—a—a zwi tenda, ngauri o—o
zwi ṱanziela. A ri, ho no fhela tshifhinganyana, a ri, “Zwo luga,
ndi—ndi mini zwo itaho uri maṱo a Yohane…” A ri, “Wo zwi
ita hani?”

513 Nda ri, “Nga Dzina ḽa Yesu Kristo.”
514 “Oho.”Ho—ho ngo zwi ḓivha; a ri, “Zwo luga, u nga si tumule
Mudzimu a bva zwipiḓa zwiraru.”
515 Nda ri, “O vha a Yehova o vhonadzwa ṋamani, Mufunzi.
A…Ndi zwone zwe A vha a zwone, O vha a Yehova ṋamani.
Dzina Ḽawe Ene muṋe ḽa muthu, iḽo ḽo vha ḽi Dzina ḽa
thengululo, ngauri a hu na ḽiṅwe dzina ḽe ḽa ṋetshedzwa fhasi
ha Ḽiṱaḓulu ḽine muthu a kona u tshidzwa ngaḽo, nga kha Dzina
ḽa thengululo ḽa muthu fhedzi: Murena Yesu Kristo. Ndi zwone.
O vha a Mudzimu, U tshe Mudzimu, U ḓo dzula a Mudzimu lwa
tshoṱhe, ndi zwone kokotolo, Murena YesuKristo.”
516 Zwino, ndi a tenda uri tshivhidzo tsha Vhannḓa hu si kale
tshi ḓo…u fhelela ha muvhili wa tshivhidzo tsha Vhannḓa.
Mavothi vhukati…Yesu o ri, kha Mateo 24, (Ndi ḓo dzhia
ulwo Luṅwalo luthihi nga miniti), O ri, “Vha ḓo kandekanya
mbondo dza Yerusaḽema u swika tshikhathi tsha Vhannḓa tshi
tshi fhela.”
517 Zwino lavhelesani. Zwo ṋetshedzwa nga Murena washu
Yesu, kha Mateo 24, uri Vhayuda vha ḓo bvisiwa. Daniele o
ri, murahu kha vhaporofita vha kale, o amba uri ‘hu ḓo vha
na vhege dza fusumbe dzine dza ḓo ṋetshedzwa, kha Vhayuda.
Huno Mesia u ḓo ḓa (Mukololo) nahone u ḓo porofita vhukati
ha vhege ya vhufusumbe, ine ndi miṅwaha ya sumbe, u ḓo
tumulwa vhukati hayo. Lavhelesani uri zwo vha zwo khunyelela
hani, Yesu o rera miṅwaha miraru na hafu kokotolo huno a
vhambiwa. Fhedzi hu na miraru…Izwo zwi bvelela kha heyi
iṅwembudziso hafha. Hu kha ḓi vha namiṅwahamiraru na hafu
ye vha vhetshelwa yone, Vhayuda. Zwi tea u ralo.
518 Zwino arali na dzhia Nzumbululo, ndima ya vhu7, Yohane o
vhona Vhayuda vha zwigidi zwa ḓana na fuiṋa-iṋa vho pfuṋelwa
vhoṱhe, vha tshaka dza fumimbili dza Isiraele. Ni a vhona zwine
nda khou amba? Zwi kha ḓi tea u itea, zwa u vhuya.
519 Zwino lavhelesani uri zwo naka hani, phanḓa ha musi ri tshi
vala zwino. Lavhelesani uri hani—uri zwi tshimbila umona hani.
Zwino, havho Vhayuda vho swifhadzwa.
520 Zwino, havha Vhayuda hafha, vhunzhi havho hafha, vha
tou vha…ni a ḓivha uri vha hani, vho fara lupfumo lwa
shango. Nahone vha tou vha—tou vha vhathu vha tshelede,
huno ndi zwenezwo zwine ni nga ita ngazwo, ni a vhona; huno
vho oma dzimbilu, na u vha vha phambano, huno a vha nga
thetshelesi. Fhedzi, a si havho vhane A khou amba ngavho, arali
na dzhiela nzhele.
521 Zwino, Vhannḓa…Zwino lavhelesani, hu kha ḓivha na
miṅwaha miraru na hafu yo salaho kha havha Vhayuda. Zwino,
Yesu o amba uri ḓorobo ya Yerusaḽema i ḓo kandekanywa nga
Vhannḓa u swika tshikhathi tsha Vhannḓa…(Zwino, vhoinwi
vhathu ni sa tendi kha zwikhathi, mini-ha nga izwo?)…U swika

tshikhathi tsha Vhannḓa tshi tshi fhela. Huno musi tshikhathi
tsha Vhannḓa tshi tshi fhela (tshifhinga tsha Vhannḓa tshi tshi
fhela), zwenezwo ḓorobo i ḓo dovha ya ṋetshedzwa Vhayuda.
Huno Yesu a isa phanḓa na uri murafho…A ri, “Musi ni tshi
bva na vhona muhuyu u tshi ṱuma lurere, na miṅwe miri yoṱhe
i tshi ṱuma lurere,” a ri, “ni zwi ḓivhe uri tshilimo tshi tsini.”
A ri, “Zworalo-vho musi ni tshi vhona hezwi zwithu zwi tshi
vuledzeya, ni ḓivhe uri tshifhinga tshi tsini, tshi muṋangoni;
nahone ngoho Ndi a ni vhudza uri hoyu murafho a u nga fhiri u
swika hezwi zwithu zwi tshi vuledzeya.”
522 Zwino, vho lavhelesana nazwo kha uyomurafho, “Ndi zwone
zwe A vha a tshi khou amba ngazwo.” Na luthihi!
523 Thetshelesani! O ri, “Murafho u ne wa vhona muhuyu u tshi
ṱuma lurere.” Zwino lavhelesani, O ri, “Muhuyu, na miṅwe miri
yoṱhe.” Zwino, nga maṅwe maipfi, “Hu ḓo vha na mvuseledzo
ya ḽinnḓa ḽoṱhe nga itsho tshifhinga.” Zwino lavhelesani hetshi
tshiporofito, uri tshi shuma hani na u zwi ṱumanya zwoṱhe
lwo khunyelelaho. Zwino lavhelesani. “Miṅwe miri yoṱhe i tshi
ṱuma lurere, u vuseledzeya.” Muri, musi u tshi ṱuma lurere, u
khou vuseledzeya. Ndi zwone? Zwino, nnyi na nnyi u ya ḓivha,
mudededzi wa muporofita, uri muhuyu u dzula u Vhayuda. Izwo
ri a zwi ḓivha. Ndi Vhayuda. Zwino wone…
524 Huno lavhelesani kha Yoele, musi a tshi zwi isa phanḓa, o
ri, “Zwe vhuukhula ha sia, mashonzha o ḽa; zwe mashonzha
a sia, nzie dzo ḽa; nahone zwe nzie dza ḽa…” Arali na
dzhiela nzhele, itsho ndi tshikhokhonono tshithihi, zwikhathi
zwo fhambanaho: vhuukhula, mashonzha, nzie. Ndi tshivhungu
tshithihi, zwi tou vha zwikhathi zwo fhambanaho zwa vhutshilo.
Zwino lavhelesani, itsho tshivhungu tshithihi tsho thoma u ḽa
kha muri wa Vhayuda murahu afho, tsha u tumulela fhasi, huno
tsha thoma u ḽa na u ḽa na u ḽa na u ḽa u swika tshi tshi u
swikisa tsindeni; fhedzi-ha o ri, “‘Ndi ḓo vhuyedzedza,’ Murena
u ralo, ‘miṅwaha yoṱhe ye mashonzha a ḽa. Huno Ndi ḓo itela
vhathu Vhanga dakalo.’” Ni a vhona? Zwino, muri wo ḽelwa
fhasi. Vhannḓa vha enndelwa khawo, iyo ndi ngoho. Zwo luga,
ri tea u aṋwa mitshelo.
525 Zwino musi tshifhinga tsha vhufhelo tshi tshi swika, musi ri
tshi khou swika magumoni (arali nda zwi vhona nga nḓila yone),
Mafhungo maḓifha a khou ralo: hu tea u vha na mvuseledzo
khulu ine ya itea.
526 Zwino, no vha ni tshi zwi ḓivha uri tshiphuga tsha Vhayuda
ndi tshone tshiphuga tsha kale shangoni? Huno tsho vha tsho
dzula tshi sa vhonali lwa miṅwaha ya zwigidi zwivhili, u fhirisa
na izwo, u yela kha miṅwaha ya maḓana a fumbili-ṱhanu.
Tshiphuga tsha Vhayuda, idzo ṋaledzi dza rathi dza Davita, a
dzi athu u fhefheḓa lwa miṅwaha ya maḓana a fumbili-ṱhanu;
u bva tshe ha thubiwa yone—yone Babele. Huno zwino, ngauri

Muvhuso wa Roma wo vha dzhia (huno na Mesia a ḓa nahone
vha Zwi landula), huno vha balanganywa kha mimuya miṋa ya
ḽifhasi. Fhedzi ni a zwi ḓivha, uri nga ḽa rathi ḽa Shundunthule,
1946, tshiphuga tsho vhuya murahu ngei Yerusaḽema hafhu?
No vha ni tshi zwi ḓivha, nga ḽa sumbe ḽa Shundunthule,
1946, Muruṅwa wa Murena o bvelela kha nṋe (ḓuvha ḽi no
tevhela) nṱha hafha, huno a nthuma shangoni ḽoṱhe uri ndi ḓise
mvuseledzo? Matsheloni o no tevhela! Musi tshiphuga tshi tshi
ima ngei Yerusaḽema, musi ḓuvha ḽi tshi khou kovhela nga aḽa
masiari, Muruṅwa waMurena a bvelela hafha United States nga
tshenetsho tshifhinga tshithihi. “Musi ni tshi vhona muhuyu na
miṅwe miri i tshi ṱuma!”
527 Ndi vhangana vhane vha elelwa Ṋaledzi yo ṋembelela fhasi
ngei Mulamboni wa Ohio, miṅwaha minzhi yo fhiraho, musi A
tshi ri…Tshifanyiso Tshayo khetshi hafha, musi A tshi tsela
fhasi. A ri, “Mulaedza wau u ḓo bvelela sa une wa rangela
phanḓa u Vhuya ha vhuvhili, vhunga Yohane o bva sa muranga
phanḓa wa u Vhuya ha u thoma.” Huno, lavhelesani, u mona na
shango mvuseledzo yo swiela. Vha zwigidi zwi na mahumi na
zwigidi, na mvuseledzo khulu.
528 Vhoramilayo vhoṱhe, na vhaṅwe vhoṱhe vho fhambanaho u
mona na shango, na zwivhidzo zwihulu vha ri, “Maḓuvha a Billy
Sunday o fhela.” Fhedzi musi vha tshi vhona tshivhidzo tshi
tshi thoma u vuseledzeya (vhathu zwavho), vha tea u tshidza
zwifhaṱuwo zwavho. Charles Fuller ndi musi o dzhia vhuimo,
fhedzi o vha o no aluwa nga maanḓa; ngauralo vha ṱuwa na Billy
Graham. HunoMudzimu a dzhia Billy Graham, kana, tshivhidzo
tsha Baphuthisi tsho ralo, huno vhoṱhe vha mona nae. Huno
Billy Graham a si hafu ya mureri ye Mukomana Neville o vha
a yone, zwi tshi ḓa kha u vha mureri, hu si kha…hai, hu si
na na nga iṅwe nḓila. Fhedzi ndi mini? Vho vha vha khou tea
u zwi ita, ndi zwi tshitzhili, nahone muṅwe na muṅwe o mona
nazwo, o kuvhangana umona. Billy u amba zwithihi. Ni a vhona,
vho vha vha tshi khou tea u zwi ita. Nahone zwo vha zwi khou
tea u itiwa uri zwi vuledze Ipfi ḽa Mudzimu. Vho vha vha si na
Muya wa u vuseledza u mona, ngauralo vha tea u dzhia Ipfi ḽa u
vuseledza u mona; ngauralo vha ralo. Huno Billy ndi mureri wa
Ipfi, nahone ndi muhulu, nahone vha tikedza u mona; ngauralo
izwo zwi vhanga vhamaitele vhoṱhe a rotholaho khamvuseledzo
yavho. Huno Tshivhumbwa tshi re nṱha ha mupo, tshi na phodzo
Khethwa, na maanḓa na mishumo na zwiṅwe, nga maḓembe a
Mudzimu, vheyani hezwi…Tshivhidzo, Muselwa o takulelwaho
nṱha ane a vha na Mapfura kha mbone Yawe, zwi Mu dzhenisa
kha mvuseledzo. Ni a vhona? Huno tshivhidzo tshi rotholaho
tsha maitele a nḓowelo tsho vha na mvuseledzo yatsho. Huno
afha ndi Isiraele i khou huma namvuseledzo yayo.
529 Ndi na fiḽimu nṱha hafho nḓuni yanga zwino, Miniti Miraru
U Ya Kha Vhusiku-kati. Huno ri na tshifanyiso tsha havho

Vhayuda vha tshi khou vhuya. Vha tshi khou vhuya; ni zwi vhona
khaLookmagazine. Huno zwikwekwete, zwo ḓala, zwi tshi khou
vhuya u bva Iran na fhasi afho; havho Vhayuda a vho ngo vhuya
vha ḓivha uri Yesu o vha a kha ḽifhasi, vho tsela fhasi hafho kha
u hwalwa nga Babele. Ndi zwenezwo fhedzi zwe vha vhuya vha
ḓivha. Vho lima…ni zwi vhona khaLookmagazine kanaLife na
zwiṅwe, he vha lima nga zwishumiswa zwa thanda. Huno musi
vha tshi vhona ayo mabufho a tshi khou ḓa, vha elekanya, “Ndi
zwenezwi,” ngauriMudzimu o vha vhudza “‘vha ḓo vha vha fhasi
hafho, nahone vha ḓo hwalelwa murahu Yerusaḽema nga phapha
dza magoni.’” Ndi zwone. Khevho henefho. Huno Muyuda a ri,
“Ndi zwenezwi.” Vha bvelela, nahone ri na zwifanyiso zwavho
na maipfi avho vhone vhaṋe, nahone ra vha vhudzisa; vha tshi
khou bva u mona na shango ḽoṱhe. Vhaṅwe vhavho vho hwala
vhahulwane vhavho nga miṱana yavho, na avho vho pofulaho
na u holefhala. Huno vha khou tsa kha zwikwekwete u bva kha
zwipiḓa zwoṱhe zwa shango, vha tshi khou vhuyamurahu.
530 Huno vha thoma u hwala matombo nga masaga, u bva
mavuni; huno ṋamusi vho wana zwisima zwa maḓi, zwine ndi
zwone zwa ndeme, shango ḽa vhulimi ḽihulu shangoni ḽoṱhe.
Lwanzhe Lwo Faho lwo hwala lupfumo lunzhi u fhira shango
ḽoṱhe ḽo ṱumana. Vhayuda vha khou humela murahu; zwo
dzumbiwa khaVhannḓa, fhedzi vha khou fhufhuma sa dzuvha.
531 Vha ri khavho—avho Vhayuda, vha ri, “No vhuya murahu u
fela kha shangohaya.”
532 Vha ri, “Ro vhuya murahu u vhona Mesia. U ngafhi? U tea u
vha a fhano.”
533 Mukomana, musi ni tshi vhona muhuyu u tshi ṱuma
lurere, A ri, “Hoyu murafho a u nga fhiri u swika zwoṱhe
zwi tshi vuledzeya.” Lavhelesani kha mvuseledzo na vha
zwo ḓoweleyaho. Lavhelesani kha mvuseledzo na Tshivhidzo.
Lavhelesani kha mvuseledzo i no khou vhuya na Vhayuda,
vha khou lavhelesana na Mesia. Tshivhidzo, Tshivhidzo tsho
ḓadzwaho nga Muya, Muselwa na…vhasidzana tshipofu vha
na mapfura kha mbone dzavho vha ḓo ya kha Tshilalelo tsha
Munyanya.
534 Vhayuda vha ḓo ri, “Hezwi ndi zwone. Mudzimu washu
khoyo we ra lindela.” Ndi hone hune vha zwigidi zwa maḓana
a fuiṋa-iṋa…ndi zwe vha Russellite vha ṱanganyisa. Ndi
vhenevho Vhayudamo imaho afho vhane vha ḓoMu ṱanganedza.
Vha ri, “Khoyo Mudzimu washu we ra lindela.” Vha ḓo Mu
vhona, vha ri, “Wo dzi wana gai? Idzo mbodzhe Wo dzi wana gai
afho tshanḓani Tshau?”
535 A ri, “Ndo dzi wana nḓuni ya dzikhonani Dzanga.” Ndi
zwone, “Nnḓu ya dzikhonani Dzanga.”
536 U ḓo ita mini? Tshivhidzo tsha Vhannḓa tshi ḓo dzhiiwa tsha
iswaVhugalani nahoneMuselwa u ḓomaliswa naKristo.

537 Yosefa o ḓiḓivhisa hani kha vhathu vhawe? O ṱuwisaWannḓa
muṅwe na muṅwe vhuhoneni hawe. O ralo. Hu ḓo itea mini
kha masalela a mbeu ya musadzi? Ḽigweṋa ḽo pfela maḓi u
bva mulomoni waḽo uri ḽi ite nndwa; Yesu o ri, “vha ḓo poswa
swiswini nnḓa, nahone hu ḓo vha na u lila na u gomela na u
shenganya maṋo,” awara khulu dza mutovholo na milingo dzi
ḓo ḓa kha tshivhidzo tsha Vhannḓa.
538 Hu ḓo itea mini zwenezwo? Musi vhufelalutendo vhu tshi
bvelela, musi Mudzimu a tshi fhandekanya zwoṱhe kha avho
Vhayuda ngei, Yesu u ḓo vhuya sa zwe Yosefa a ita. Musi vha tshi
pfa Yosefa, musi a tshi bvisa vhalindi vhawe vhoṱhe na zwiṅwe
zwoṱhe, huno a vhona Benyamini muṱuku na avho vho ima afho,
huno avho vha tshi khou rembuluwa nge vha vhulaya Yosefa.
Vho elekanya uri vho vhulaya Yosefa, huno khoyu o vha o ima
phanḓa havho. A ri, “Ndi nṋe Yosefa. Ndimurathuwaṋu.”
539 Zwenezwo vha tetemela zwavhukuma, “Ndi Yosefa. Zwino
ri a mu ḓivha.”
540 Musi A tshi ri, “Ndi nṋe Yesu. Ndi Mesia.”
541 Vha ḓo ri, “Oo, nṋe-nṋe, zwino zwine ra ḓo ṱanganedza!”
542 Zwoṱhe zwo itwa u itela vhugala ha Mudzimu. A zwi nga vhi
Ene u…Zwo luga, vho vha vha tshi kona u mu pfa a tshi khou
lila kha pfamo ya Farao, Yosefa a tshi khou lilela vhenevho.
543 Lindelani u swika musi Yesu a tshi vhona havho Vhayuda
vhe A vha rwa lwa u pofudza u itela uri Vhannḓa vha vhe
na tshikhala tsha u dzhena, i ḓo vha yone awara, ndi khou ni
vhudza. U ḓo dzhia havho Vhayuda, ni so ngo vhilahela, havho
Vhayuda vha ḓo tshidzwa. Ee, muṋe wanga, zwi tea u vha hone.
Huno ndi kwone kuhumbulele kwanga kwazwo, a thi zwi vhoni
huṅwe fhethu kha Luṅwalo. Ni tea u vha fara nga vhuraru
havho, hafhu.
544 Ni tea u fara vhone—vhone vhasidzana tshipofu vha matsilu,
tshone—tshone tshivhidzo zwatsho, tsha u ḓibula, ni a vhona. Ni
tea u wana tshivhidzo…Izwo ndi, Muyuda u thoma, Muyuda
wa u thoma, ane a tou vha muthu o pofudzwaho o lindelaho
thungo ha nḓila. Ni tea u wana tshiṱepe tshi no tevhela, tshine
ndi musidzana tshipofu o eḓelaho, we a vha a wa u ongolowa,
huno o sokou bva nahone a ya tshivhidzoni, huno a vha muraḓo
wa tshivhidzo, nahone o naka a muthu wa vhuḓi. Zwenezwo
ni tea u wana Tshivhidzo, tsha tshimuya, u Takulelwa Ṱaḓulu,
Muselwa, khoyo o ima henefho. Havho vhathu vhararu, a ni
koni…a vho ngo ṱangana, na luthihi. A vha fani. Hu si Ṱhanzi
ya Yehova i tshi ri, “hu na zwigidi zwa maḓana a fuiṋa-iṋa
vhane ndi Muselwa”; izwo zwo khakheya. Avho ndi Vhayuda,
ni a vhona. Khoyo Muselwa, Vhayuda, na musidzana tshipofu o
eḓelaho. Huno na vha wana vhoṱhe, na ri, “Zwo luga, vhoṱhe vha
fhethu huraru ho fhambanaho.” Vhoṱhe vho ralo, kiḽasi tharu
dzo fhambanaho dza vhathu. Zwo tou ralo, vha nga si ralo.

545 Zwenezwo musi Yesu a tshi vhuya kha ḽifhasi…Vhayuda,
vha mini? Magota a thembele. Huno musi Yesu a tshi
vhuya, U ḓa na Muselwa. Yesu u ḓa luraru: O ḓa lwa u
thoma u rengulula Tshivhidzo Tshawe, A ḓa lwa vhuvhili u
ṱanganedza Tshivhidzo Tshawe, A ḓa lwa vhuraru na Tshivhidzo
Tshawe. Ni a vhona? Kokotolo. Ngauralo ndi u vhuya huhulu
huthihi ho khunyelelaho, ndi Mudzimu muhulu muthihi o
khunyelelaho; ndi Kristo muhulu muthihi o khunyelelaho;
Tshivhidzo tshihulu tshithihi tsho khunyelelaho, thengululo
khulu nthihi yo khunyelelaho,…zwoṱhe; zwi ḓa nga vhuraru,
fhedzi zwoṱhe ndi Tshithihi. Ni a vhona? A si vhathu vhararu, a si
hezwi zwiraru; ndiMuthumuthihi, Tshivhidzo tshithihi, Muvhili
muthihi, Kristo muthihi, Murena muthihi “kha inwi zwoṱhe, nga
kha inwi zwoṱhe,” na zwinzhi zwi ngaho zwenezwo. Zwoṱhe ndi
tshithihi!
546 Murena a ni fhaṱutshedze. Ndo ni fareledza tshifhinga
tshilapfu.
547 Murena a tshi khou funa, zwino, arali zwa konadzea nda
vhuya hafhu kha masiku a si gathi, kana vhusiku ha Swondaha
kana zwiṅwe zwi ngaho izwo, arali mufunzi hafha a vha a si na
tshiṅwe tshithu mbiluni yawe, ndi ḓo lingedza u fhindula hedzi
hafha. Oo, hu na dziṅwe dza vhuḓi hafha. Ndi vhangana vhane
vha tama u dzi pfa? Oo, ndi a dzi funa. I ri ni ndi dzi vhale hafhu,
nga u ṱavhanya, phanḓa ha musi ri tshi humisela tshumelo kha
mufunzi.
548 Thetshelesani kha hezwi. [Mukomana Branham u fhindula
dzimbudziso dza malo dzi tevhelaho kha Tshipiḓa tsha III, u
thoma kha ndima ya 668, mbudziso dzo ṋomboriwa u bva kha
67 u swika kha 74—Mudz.]

Ndi ngafhi hune matombo a fan-…? Matombo a fanyisa
mini kha Nzumbululo, 21? Iyo ndi ya vhuḓi.
Ṱalutshedza zwivhanda zwiṋa kha Nzumbululo 5. Iṅwe ya
vhuḓi kheyo.
Vhahulwane vha fumbili-iṋa ndi vho nnyi? Iṅwe ya vhuḓi
kheyo, ni a vhona.
Harane tswuku ya Genesi 38 i amba mini? Ni a elelwa, o
ṱuwa huno a dzhia mazwale wawe nahone a tshila nae sa
phombwe; huno a ita mutengo nahone a ḓivhonadza; huno
musi ṅwana a tshi bebiwa, vha vheya harane tswuku kha
tshanḓa tshawe (a bvela nnḓa nahone a humela murahu
ngomu), ene—ene o no tevhela phanḓa hawe. Oo, iyo ndi ya
vhuḓi; ngoho yo ralo.
Ndi dzifhio dzimpho dzine dza khou tea u rumelwa zwi tshi
tevhela lufu lwa ṱhanzi, kha Nzumbululo 11? Izwo ndi musi
Mushe na Eḽiya vha tshi vhuya murahu u itela mvuseledzo
kha havha vha zwigidi zwa maḓana a fuiṋa-iṋa. Mpho ndi
mini? Lavhelesani uri izwo ndi mini, izwo ndi zwa vhuḓi.

Vhakhethwa vha ḓo vha vha ngafhi ngamurahu hamiṅwaha
ya tshigidi tshithihi’…(iyo ndi ya vhuḓi, mutukana.
Vha…)…vhusa? Vha ḓo vha vha kha muvhili-ḓe?
Ri ḓo haṱula hani vharuṅwa?
Ndi mavhudzi-ḓe a vharuṅwa kha Vhakorinta ya u Thoma?
KhaBugu ya Vhakorinta ya u Thoma.Dziṅwe dza vhuḓi, dza
vhuḓi nga maanḓa.

549 Murena vha ni fhaṱutshedze. Ndi fulufhela uri Murena vha ri
tendele uri ri kuvhangane na u amba nga hezwi zwithu, zwoṱhe
ndi u itela vhugala Hawe. Ri nga hanedzana kha mihumbulo
yazwo; fhedzi ndi ḓo amba tshithu tshithihi, arali noṱhe na wana
dakalo ḽihulu musi ni tshi zwi pfa musi ndi tshi amba ngazwo, ri
khou vha na tshifhinga tsha vhuḓi. Amen. Amen.
550 Zwo luga, Murena a vhe wa vhuḓi kha inwi zwino. Ni so
ngo hangwa dzitshumelo. Khasho ya Mukomana Neville, zwino,
i re kha WLRP, matsheloni a Mugivhela nga iri ya vhuṱahe nṱha
ha tshithoma; vhuimbeleli ha vhaṋa vha Neville, huno ndi a
kholwa vha ḓo ita zwa vhuḓi, vulelani huno ni vha thetshelese.
Huno arali ndi tshi ḓo kona, arali nda vhuya nga tshifhinga,
kana nda vhona ndi tshi khou ya u vhuya, ndi ḓo founela
mufumakadzi wanga; arali Murena a ntendela u ya u vhona
Mukomana Bosworth a funeaho. Ndi…Noṱhe ni…huno ndi ḓo
vhuya nga madekwana a Swondaha.
551 Murena a vhe wa vhuḓi kha inwi zwino. Huno murathu,
mufunzi, iḓa hafha lwa miniti; huno ni mu tendele a dzhie
tshumelo. Huno:

Ni so ngo hangwa thabelo ya muṱa,
Yesu u khou ṱoḓa u ṱangana na inwi henefho;
U ḓo dzhia ndondolo dzaṋu dzoṱhe,
Oo, ni so ngo hangwa thabelo ya muṱa.

552 Ni a takalela izwo? Ndi vhangana vhane vha rabela muḓini
waṋu? Kha ri vhone, vhoṱhe vha…vhoṱhe…Izwo zwo naka,
dzulani tsini na Mudzimu. Ivhani wa vhuḓi, vhana vhaṱuku,
Mudzimu u ḓo ni fhaṱutshedza.

Zwo luga, Mukomana Neville. 

